
Dyan
I Fye Tulen Gabla ku Dyisas
Krayst i Sulat Dyan

Kafaglabat gabla di libru sulat Dyan

Dyan smulat i libru ani, na kenen satu di dad
to gal dek Dyisas i toon kanbong nawa. Na maan
Sébidi satu to gal kamfe nalaf, na yéan Salomi satu
to gal mlalo ku Dyisas, na satu di dad libun gal mlé
i klidu Dyisas na dad to galan dek.

Na muhad fa nawa Dyan di kalék Dyisas kenen.
Na di sleng Dyan muna i fukut di kilil i lanaw,
demen flanekan Dyém na mala, mlius Dyisas na
faginan ale. Na tatila tnagak i mala di aweng du
magin ale kenen. Too mda di nawa Dyan mlalo ku
Dyisas, na kel di ktuan la mguman i fandaman, du
too bong nawan ku Dyisas na too matnu i ksaligan
di kenen.

Tulen Dyan ku tan duenan smulat i libru ani.
Gmanan snulatan du fye gtulen i Fye Tulen di dad
to, fye fnaglutla Dyisas i too glut Tinga Dwata, na
fagu dikafaglutla gfunlanawalande sen. Nun dad
tnikeng mgimo Dyisas, na nun dad tdoan tulen
Dyan dini. Na fagu di dad tnikeng na dad tdo
Dyisas gadé i dad to Dwata febe kenen dini di tah
tana.

I kakel Dyisas Krayst, i dnagit Tnalu
1 Di muna, di landé fa mgimo balu i tan, tagne
nun Tnalu. Mne kenen di saféd Dwata, na kenen

sa Dwata. 2 Di katbu i kdee, tagne kenen déén di
Dwata.

31 kdee mgimo Dwata nimoan fagu di Tnalu, na
landé mgimo ku la fagu di kenen. 4Na i Tnalu ani,
kenen i gumda nawa balu i tan, na i gumda nawa
ani, kenenisaldolamwa fandamidad to. 3Naisalo
ani tmuyal di gukmifun na i kakifu la gamfisan i
knengan.

6 Na nun satu to dek Dwata, dnagit ku Dyan. 7 En
duen Dwata mdek ku Dyan du fye tmulen di dad
to gabla di salo ani, du fye i kdee dad to faglut di
kenen. 8 Na Dyan, ise kenen i salo, bay kenen i
tmulen gabla di salo. 9Hae, du énibang kakel i too
glut salo tmuyal di kdee dad to dini di tah tana.

10 Mné kenen dini di tah tana mgimo fagu di
kenen, bay knean, la dile i dad to ku simto kenen.
11 Na salu kenen di kenen banwe, bay i dad ton la
dmawat kenen. 12Kabayidad to dmawat na faglut
di kenen, banlén kaglut du fye mbaling ale dad
nga Dwata. 13La ale mbaling dad nga Dwata fagu
di knga i to di tah tana, ku demen fagu di knayée
i to, ku demen fagu di nimola, bay Dwata i mimo
dale i dad ngaan.

141 dnagit Tnalu tambaling to, na mné kenen di
safédito na tatoon fite i kafyen di gito, na too gluti
kdee manan. Tateenito i bong kdatahan, i kdatah
isen Tinga Maan Dwata.

15 Tulen Dyan gabla di kenen, na falbongan i
taluan, manan, “Nun to tmadol deg too mdatah fa
di deg, du dila agu fa sut tagne nun kenen.” 16 Na
mda di bong kafyen, kdeeito banlé kafye, na galan
tananu i kafye blén. 17 Hae, du fagu di ku Mosis

blé Dwata di gito i dad flaloan, bay blén i kafye na
kaglut di gito fagu di ku Dyisas Krayst. 18 Landeé to
Imen mite Dwata, bay i sen Tingaan, du 1é kenen
Dwata naitoo kanbong nawa i Maan, na fgadean
di gito 1 kagkah i maan.

I'man Dyan Gal Munyag gabla di kton
(Matyu 3:1-12; Mark 1:1-8; Luk 3:1-18)

19Na ani tulen Dyan di bang nun dad ganlal dad
Dyu déén di Dyérusalém mdek dademe dad ba di
Dwatana dad bel Libay salu di ku Dyan, du smalek
ku simto kenen. 20 La buni Dyan i kaglutan, bay
toon tulen, manan, “Ise agu i Mgalék Dwata.”

21 Na snalekla kenen, manla, “Kabay, simto ge?
Ge ke Ilaydya?”

Manan, “Ise.”

Na snalekla, manla, “Ge ké i Tugad Dwata fa-
tanmi?”

Tmimel kenen, manan, “Ise.”

22Taman manla, “Na, tulenam gami ku simto ge,
du fye nun timelmi di dad to mdek gami. Tan i
manam gabla di ktom?”

23 Na tmimel Dyan fagu di dad talu i tugad
Dwata Isaya, manan, “Deg sa i to tamlo di banwe
landée to mne déén, manan, ‘Tanluyu i dalan gu-
magu i Amu.’ ” 24 Na i dad to smalek ku Dyan ani
dunan dad to dek dad Farisi. 25 Na snalekla kenen,
“Ku ise ge i Mgalék Dwata ku demen Ilaydya, ku
demen i Tugad Dwata fatanmi, na kan ku gal ge
munyag?”

26 Na man Dyan, “Hae, du munyag agu alo fagu
di yéél, bay tanun mdatah fa di deg di blengyu
layu fa dilé. 27 Dunan i mangu tmadol deg na du

too mdatah kenen 1a agu gabla balu mbel i ikat
talumfaan.”

28 Na kdee ani tamgimo di banwe Bétani di faltu
iyéél Dyordan déén di gal gumunyag Dyan.

Dyisas i bilibili Dwata

29 Di tmadol duh, teen Dyan Dyisas fdadong
di kenen, na manan di dad to, “Neyeyu tadini i
tinga bilibili Dwata, i dsu mwe i dad sala i dad
to di klamang banwe. 30 Ani i tatulengu gamu di
kmangu, ‘Nun to tmadol deg, too mdatah fa di deg,
dudilaagufasuttagné nun kenen.’ 31 Nabalu deg
di muna lagu fa dile i to tmadol deg, bay munyag
agu diyéél du fye fdilegu kenen di dad bel Israél di
kakelan.”

32 Na ani man Dyan gabla di kenen, manan,
“TeenguiTulus Dwata fdana mda dilangit gambet
i abun, na mne di kenen. 33 Di muna lagu kenen
dile, bay Dwata, i mdek deg munyag fagu di yéél,
manan di deg, ‘Ku ne to teenam gumdaf na gumne
Tulus Dwata, dunan i to munyag fagu di Mtiu
Tulus.” 3¢ Taman du tateengu i gman Dwata di deg
tulengu gamu, to ani Tinga Dwata.”

I tnanin dad to mlalo ku Dyisas

35Di tmadol duh, 1éman tadag déén Dyan na lwe
gal mlalo kenen, 36 na teenan Dyisas mlius di dale,
namanan, “Neyeyu tadééniTinga Bilibili Dwata!”

37Di kaklinge i lwe gal mlald ku Dyan i manan,
mlalo ale ku Dyisas. 38 Na falé Dyisas nateenan ale
mlalo kenen, taman manan, “Tan i fanngabalyu?”

Na manla, “Tané gumneam, Rabay.” (I gum-
tatek talu Rabay ani, dunan To Tamdo.)

39 Na man Dyisas di dale, “Magin gamu deg du
fye teenyu.”

Na magin ale kenen, na teenla i gumnean. Tat-
nga masol i duh. Na mné ale flo di safédan di duh

én.
40 Na satu di lwe mlinge i man Dyan, na mlalo

ku Dyisas gine, dunan Andru, i flanek Simon Fiter.
41 Na i tnanin nim0 Andru, gasilan fanngabal
flanekan Simon, na manan di kenen, “Tateenmi i
Mésaya.” (I gumtatek talu Mésaya, dunan Krayst, i
Mgalék Dwata).

42 Na faginan Simon salu di ku Dyisas. Na meye
Dyisas di ku Simon, na manan, “Ge sa Simon tinga
Dyan, bay mda ani Sifas i dagitam.” (Salngad
gumtatek i dad dagit Sifas na Fiter, dunan batu.)

43 Di tmadol duh, fandam Dyisas salu kenen
di banwe Galili, taman di kiten ku Filif, manan,
“Magin ge deg!”

441 gumda Filif ani di banwe Bétsayda, i lunsud
gumne Andru na Fiter. 45 Na fanngabal Filif satu
to dnagit ku Natanyél, na manan, “Tateenmi i to
man Mosis di libru gusmulatan i dad flalo Dwata,
na gman i dademe tugad Dwata, dunan Dyisas
mda di banwe Nasarét, i tinga Dyosif.”

46 Na smalek Natanyél, “Nun ke fye to mda di
banwe Nasarét?”

Na tmimel Filif, manan, “Ditu ite, fye teenam.”

47 Na di kafdadongla, teen Dyisas Natanyél, na
manan, “I to ani too glut bel Israél du too matlu,
landeé kaflingu.”

48 Na smalek Natanyél, manan, “Né gumdaam
gmade deg?” Na man Dyisas, “Di la ge fa tlo Filif,
tateenta ge di dungan i kayu fig.”

49 Na man Natanyél di kenen, “Rabay, ge sa i
Tinga Dwata. Ge i Hari dad bel Israél.”

50 Na man Dyisas, “Faglut ge ke du mangu di
ge tateenta ge di dungan i kayu fig. Nun teenam
kadang mdatah fa di mgimogu ani.” 51 Na manan
fa di kenen, “Tulengu gamu i kaglutan, teenyu
kadang kguka i langit na i dad kasaligan Dwata
myak na mnaul di deg, i dnagit Tinga To.”

2

I kasdeme di banwe Kana

1 Kafnge lwe butang™ nun kasdeme di banwe
Kana déén di Galili. Na ditu i yé Dyisas. 2Na Dyisas
na dad mlalo kenen 1é nlak di kasdeme. 3 Di takti
binu, man yé Dyisas di kenen, “Talandé binula.”

4Naman Dyisas di yéan, “Libun, fbayaam deg ku
tan i nimogu. Ise fa banggu fite i gnagangu di dad
to.”

>Namaniyéandidad saligdéén, “Nimoyu ku tan
imanan di gamu.”

6 Na nun nam namu batu gkah déén gumkah
yéél du di fnaglut i dad Dyu too mabtas i kalobla.
Na kat satu namu ani mdadong lime lata i laman.

7Na man Dyisas di dad salig déén, “Fananoyu
yéél dad namu ani.” Na nlamla i dad namu kel di
fno.

8 Kafnge én, manan di dale, “Samyul gamu, na
nebeyu di to magot i fista.” Na nebela di kenen.
9 Na di kagneman i yéél tambaling binu, tikeng
kenen dulaan gade gufduifye binu. Kabay gmade

* 2:1 Ditalt Grik énman ani: di gatlun duh. Naikubad dun dunan
kafnge lwe butang, du di kse dad Dyu galla fakufi duh kmanla dun
di ksela duh.



Dyan 2:10 vii Dyan 2:17

idadsalig samyul dun. Kabaydulaan gade, taman
tlon i lagi sandeme, 19 na manan di kenen, “I gal
nimo ku nun fista, funala falwaitoo fye nem binu,
na ku tatoo gamginum i dad to, falwala i binu la
fye. Kabay ge, silangam falwa i too fye nem binu,
aninan.”

1 Tnimo Dyisas ani di banwe Kana déén di Galili
1 tnanin tnikeng mgimoan. Na ani kfagun fite i
bong kdatahan, na i dad mlalo kenen faglut ale di
kenen.

12 Kafnge ani, mda ale Dyisas, yéan, dad
flanekan lagi, na dad gal mlalo kenen masol
salu di Kafernaum, na mne ale déén di 1a file duh.

I kngak Dyisas dad fabli di lam i Bong Gumné

Dwata
(Matyu 21:12-13; Mark 11:15-17; Luk 19:45-46)

I13Natamdadongifistakafaldamidad DyuiDuh
Kaglius, taman salu Dyisas di Dyérusalém. 14 Na
teenan déén dad to fabli i dad baka, dad bilibili,
na dad abun di lam i Bong Gumné Dwata. Na
nun dad to déén sudeng di lamisala samfalit filak.
15 Di kiten én, mimo kenen skél tali, na ndalan
kdeela lamwa, balu i dad baka na bilibili. Na
sanbalétanifilakidad to samfalit filak na lugadan
dadlamisala. 16 Nanngakan dad to fablidad abun,
manan, “Nebeyulamwa i dad fabliyu ani. Nangyu
nimo fadyan i gumné Magu.”

17 Di kaklinge i dad mlalo ku Dyisas i manan,
gafaldamla i sulat di Tnalu Dwata, manan, “I
kalbong nawagu i gumneam Dwata i too finit
nawagu.”

18 Na di kite i dad ganlalidad Dyu i nimo Dyisas,
snalekla kenen, manla, “Nun ké tnikeng gaganam
nimo du gudmilémi nun kaglutam mimo én gine?”

19 Na tmimel Dyisas, manan, “Lanbayu i gumne
Dwata ani, na ftadaggu léman di tlu duh.”

20 Na man i dad Dyu, “Fat falo nam fali klo
mimo i Bong Gumné Dwata ani, na gaganam ke
mimo dun di alo tlu duh?” 21 Kabay i gumne man
Dyisas ani dunan i lawehan. 22 Na taman di kték
Dyisas mda di fati gafaldam i dad gal mlalo kenen
igmanan ani, na fnaglutlaigsulat di Tnalu Dwata
gabla di ktékan, na i gman Dyisas ani.

23 Di klo Dyisas di Dyérusalém di Fista Duh
Kaglius, nun dee dad to faglut di kenen di kitela
i dad tnikeng mgimoan. 24 Kabay la salig Dyisas i
kton di dad to ani du gadean i mne di nawa i kdee

dad to. 2> Du balu landé to tmulen kenen i mne di
nawa i dad to, tasanan gadée nawa i kdee dad to.

3

I kastulen Dyisas na Nikodimus
I Nun satu lagi dnagit ku Nikodimus mda di
fnaglut dad Dyu dnagit Farisi. Na kenen satu
ganlalidad Dyu. 2 Di satu butang, salu Nikodimus

di ku Dyisas, na manan di kenen, “Rabay,* gademi
ge 1 satu to tamdo dek Dwata, du landé to gma-
gan mimo i tnikeng nimoam ku 1a déén di kenen
Dwata.”

3Na tmimel Dyisas, manan, “Tulengu ge i kaglu-
tan, silang gakufi to di kagot Dwata ku sut kenen
1éman.”

* 321 gumtatek i dagit Rabay, dunan To Tamdo.



Dyan 3:4 ix Dyan 3:16

4 Na man Nikodimus, “Kabay tan kibo i satu to
léman sut ku tatua? Fakay kenen ke samfulé ditien
yéan na léman sut?”

>Na tmimel Dyisas, manan, “Tulengu ge i kaglu-
tan, lande to gfusuk di kagot Dwata ku laan funa
sut fagu di yéél na 1éman fagu di Tulus Dwata. 6 Ku
alo to gusutan, alo to sa kenen, ku Tulus Dwata
i gusutan, tinga Dwata kenen. 7 Taman nang ge
tikeng du tagmangu di ge, ‘La fakay ku 1a ge 1éman
sut’ & Ku fkahta di nus tatian salu tane kayean
gusalu. Lingem ilukan, bay laam gadé i gufdun
naigusalun. Salngad énikaglabatito i ksut dad to
fagu di Tulus Dwata.”

9 Na smalek Nikodimus, manan, “Tan i kibo
kgimo ani?”

10 Na tmimel Dyisas, manan, “Ge i satu tamdo i
dademem bel Israél, na kan ku laam glabat ani?
11 Tulengu ge i kaglutan, én manmi i toomi gade
na i tulenmi i tatoomi sa teen, bay knean layu sa
fnaglut dun. 12 Ku la gamu faglut i mangu gabla
di mgimo dini di tah tana, tan sa kiboyu faglut
ku tulengu gamu gabla di dad mgimo di langit.
13 Lande to Imen salu di langit galwa di deg, i
dnagit Tinga To, du én gumdagu.

14 “Di muna fa, nimo Mosis i ulad tabaga na
tlawéngan di kayu, na nketan fdatah déén di
banwe lande to mne déén fye mgulé i dad to meye
dun. Nala fakay kulasalngad én mgimo kadangdi
deg, i dnagit Tinga To, du fatlawéngla agu di kayu,
na nketla fdatah, 15 du fye kdee dad to faglut di deg

nun nawala landeé sen.
16 “Du Dwata toon kanbong nawa kdee dad to

di tah tana, taman blén i sen Tingaan du fye balu

simto faglut di kenen la malmo di sala, bay nun

nawan landé sen. 17 Du ise én duen Dwata mdek
i Tingaan dini di tah tana du mlayam i dad to, bay

dekan dini du fye falwaan dad to di dad salala.

18 “Na balu simto to faglut di Tinga Dwata la
fanlayam, bay ku simto la faglut tagné nukum di
kaflayam, du laan faglut di sen Tinga Dwata. 191
duen Dwata mlayam i dad to ani, du tasalu agu, i
salo, dini di tah tana, bay én balingla too knaye i
kifu, na knangla i kalwa, du sase i nimola. 20 Du i
kdee dad to mimo sase knangla i kalwa, na la ale
maye fdadong di salo ken gade i dad sasé nimola.
21 Kabay balu simto to matlu i nimoan fdadong
kenen di salo du fye too teen i kdee nimoan mda
di Dwata.”

I'man Dyan Gal Munyag gabla ku Dyisas

22 Kafnge kdee ani salu Dyisas na dad mlalo ke-
nen di dad banwe glam di Dyudiya. Mne ale ditu
na munyag ale i dad to. 23 Na Dyan gal munyag
di satu banwe dnagit Anon mdadong di Salim du
nun bong yéél ditu. Na salu dad to di kenen du
fbunyag ale, 24du di bang én, 1a fa bnilanggu Dyan.

25 Na nun dad mlalo ku Dyan, sdal ale satu Dyu
gabla di kafbunyag. 26 Taman salu ale di ku Dyan,
na manla di kenen, “Rabay, gafaldamam i demem
sgalak difaltuiyéél Dyordan,ito tulenam di gami.
Gal kenen munyag, na tadee dad to salu baling di
kenen.”

27 Na tmimel Dyan, manan, “Landé gnagan i to
ku 1a gablé Dwata dun di kenen. 28 Gamu sa i
mlinge i gmangu ise agu Krayst, i Mgalék Dwata.
Kabay alo agu i to dek Dwata muna du fatlagad i

kakelan. 29 Ku fkahta di kasdeme, gabla ku i lagi
sandeme i gufikit i libun nfunan, na i to fatlagad
1 kasdeme fatanan i kakel i lagi sandeme na di
kaklingen i taluan too kenen lehew. Salngad én
deg, na too sikof nan i klehewgu du takel nan.
30 Na la fakay ku la kenen mbaling mdatah na agu
mbaling mdana.

31 “T to mda di langit mdatah kenen di balu
simto, bay i to mda di tana alo kenen to di tana,

na 1 manan alo mda di tah tana. I to mda di
langit, kenen i too mdatah di kdee. 321 tulenan,

dunan i teenan na talingen di langit, bay knean
landeé ali to faglut di manan. 33 Kabay ku simto
dmawat i manan, fiten fagu di kdawatan kdee
man Dwata too glut. 3¢ Du Dyisas i to dek Dwata,
na i gumda dad taluan di Dwata du sdulé blé
Dwata i Tulusan di kenen. 35 Too bong nawa
Maan i Tingaan, taman fagotan di kenen i kdee.
36 Na balu simto faglut di Tinga Dwata gamdawat
nawan landeé sen, bay ku simto la mimen i Tinga
Dwata la gamdawat nawan lande sen, bay mne
kenen di kalbut Dwata kel di landeé gusenan.”

4

Dyisas na i libun mda di banwe Samériya

1 Na linge dad Farisi, too dee fa i dad to mlalo
ku Dyisas na dee fa dad to bnunyagan di ku Dyan.
2 Kabay i kaglutan, ise ku Dyisas i munyag, bay én
samunyagidad mlalo kenen. 3Na di kgade Dyisas
1 gman dad to di dad Farisi, tnagakan i banwe
Dyudiya, na samfulé kenen di Galili.

4Na nun duenan magu di banwe Samériya. > Na
kel kenen di satu tukay banwe glam di Samériya
dnagit Sikar mdadong di tana blé Dyékob di tin-
gaan Dyosif. 6 Na nun sol yéél déén tanakol Dyékob
di muna. Na di kaltu i duh du mlungay Dyisas
magu, sudeng kenen mdadong di sol yéél én.

7-8 La déén dad mlald kenen du fles ale salu di
tukay banwe du mayad knaanla. Na nun kel déén

satu libun mda di Samériya du smulu. Na man
Dyisas di kenen, “Begam agu banlé yéél du minum
agu.”

9Na man ilibun, “Ge satu to Dyu, na agu satu to
mda di banwe Samériya. Kan ké ku mni ge di deg
yéél?” Ani manan, duidad to Dyu la ale sgalak i
dad to mda di Samériya.”

10Na tmimel Dyisas, manan, “Ku aloam gade ku
i tan kayé Dwata blé di ge, na ku simto mni di ge
yéél ani, tamni ge moon di deg yéél, na tablégu di
ge yéélimlé falami nawa.”

11 Na man ilibun, “Kabay lande syulam, na i sol
yéél ani too mngalam. Né gumweam i yéél mlé
falami nawa? 12 En gutambulmi Dyékob i makol
i sol yéél ani. Na kenen, na dad ngaan, na dad
Imanafan, kdeela minum yéél ani. Kayeam man
ke mdatah ge fa di ku Dyékob?”

I3Naman Dyisas dikenen, “Ikdee dad to minum
iyéél di sol yéél ani, 1éman ale malinum. 14 Kabay
i dad to minum i yéél blégu dale la ale 1éman
malinum, du i yéél blégu di dale mgimo sfuten di
lam nawala, na mlé nawa lande sen.”

* 4:9 Satu kubad ani dunan: la gnamit dad Dyu i dad fligo na
guminum dad to di Samériya.



Dyan 4:15 xiii Dyan 4:25

15 Na man i libun di kenen, “Banlém agu i yéél
manam én, du fye la agu 1éman malinum, na fye la
agu léman samfulé dini du smulu.”

16 Na man Dyisas di kenen, “Mda ge. Nngém
yaanam, na samfulé gamu dini.”

17Na tmimel i libun, manan, “Landé yaangu.”

Na man Dyisas, “Glut i manam, landé yaanam
ani, 18 du talime sa nan i kdee yaanam, bay i de-
mem mneé ani ise yaanam. Too glut sa i manam.”

19 Na man i libun, “Nilégu nan ge satu tugad

Dwata, taman tan i manam gabla ani? 20 En gu-
mangamfu dad gutambulmi di Dwata di bulul ani,
bay gamu dad Dyu, manyu i syudad Dyérusalém
gumangamfu dad to di Dwata.”

21 Na man Dyisas di kenen, “Libun, fye ku faglut
ge 1 mangu ani, tamdadong i bang ise alo bulul
aniku demen Dyérusalém gumangamfuyu di Maito
Dwata. 22 Na gamu dad to di Samériya la gamu
gmade i fnangamfuyu, bay gami dad Dyu gademi
du i gumda i kagalwa dad to, dunan di dad Dyu.
23 Kabay fan kel i duh, na takel nan ani, i too
glut mangamfu di Ma dunan i dad to mangamfu
di kenen mda di nawala na mda di kaglabatla i
kaglut.T Enidad mangamfu knayé Dwata. 24 Na
Dwata, tulus kenen, taman i untu kfangamfu di
kenen mda di nawa na mda di kaglabat i kaglut.”}

25Na man i libun di kenen, “Gadégu kel kadang
difulé duhito Mgalék Dwata, i dnagitla Krayst. Na
di kakelan tulenan gito kdee.”

T 4:23 Satu kubad ani dunan: mangamfu fagu di Tulus na di

kaglut. f 4:24 satukubad ani dunan: mangamfu fagu di Tulus
na di kaglut.

26 Na man Dyisas di kenen, “Agu sa i dunan, i
stulen di ge ani.”

27Na di sleng Dyisas talu takel dad mlalo kenen,
na too ale tikeng, du libun i demen stulen, bay
landé balu satu di dale smalek ku tan kayean di
libun én, na ku tan i duenan stulen di kenen.

28 Na tnagak i libun i namun na samfulé kenen
di lunsud, du tnulenan i dad to, manan, 29 “Sagwé
gamu! Neyeyu i to tmulen di deg i kdee nimogu.
Ken kenen Krayst, i Mgalék Dwata.” 30 Taman
tamda ale lamwa di lunsud du salu di ku Dyisas.

31Klo i la fa kel i dad to én di ku Dyisas, fakdo
i dad mlalo kenen, manla, “To Tamdo, beg ge
kmaan.” 32 Kabay man Dyisas di dale, “Nun deg
knaanilayu gadé.”

33 Na sasalek ale, manla, “Nun to dé tmunda
kenen knaan?” )

34 Na man Dyisas di dale, “En deg knaan dunan
i kimengu i knaye Ma, i mdek deg, na i kafngegu i
fimoan deg.

35 “Ise én galyu man, ‘Fat bulen gdeé klo kel i
bang kamtu? Kabay mangu di gamu, takel i bang
kamtu. Neyeyu i dee dad to salu dini, gambet ale
i fule tagabla kantu. 36 Na i dad to kamtu dale,

nun taden blé Dwata dale, du mda di kaktula nun
nawa i dad to lande sen. Taman i dad to mla
na i dad kamtu sdulé ale flehew di ulé i nimola.
37Too glut i gal man, ‘Satu i mla na satu i kamtu.’

38 Tadekta gamu kamtu di tana gumla i dademe to,
na mda di dad nimola, gamu gamwe i uléan.”
39Natoo deedadto mdadilunsud én di Samériya
faglut di ku Dyisas, du mda di man i libun gine
di kagmanan, “Tatulenan deg i kdee dad nimogu.”

40 Taman di kakel i dad to mda di Samériya di ku
Dyisas beg ale fakdo kenen du fye mneé di safédla,
taman mne kenen déén lwe butang. 4! Na nun
fa dee dademe to faglut di ku Dyisas du mda di

katdoan dale. o o
42 Na manla di libun én gine, “I kafaglutmi taise

aldo mda di kagmanam gami, bay mda di kak-
lingemi katdoan, na gadémi too glut kenen i To
Falwa idad to di tah tana.”

I kafgulé Dyisas tinga i satu ganlal
43 Na kafnge i lwe butang, mda ale Dyisas salu
di banwe Galili. 44 Tanun man Dyisas, “I tugad

Dwata 1la nafé i dad to di kenen too banwe.”
45 Kabay di kakelan di Galili, too kenen dnawat

i dad to déén, du dee di dale tasalu di Fista Duh
Kaglius ditu di Dyérusalém na tateenla i kdee mgi-

moan ditu. _ o
46 Na samfulé Dyisas di tukay banwe Kana déén

di Galili, i banwe gufbalingan binu i yéél. Na nun
satu ganlal déén mda di Kafernaum i nun tingaan
lagi nun tduk. 47 Di kaklinge i ganlal takel Dyisas
di Galili mda di Dyudiya, salu kenen di ku Dyisas,
na fakdo du fye salu Dyisas di Kafernaum du fye
began fangulé i tingaan du tafan mati.

48 Kabay man Dyisas di kenen, “Landé di gamu
faglut di deg, silang ku mite gamu i dad tnikeng
nimogu naiilé kdatahgu.”

49 Kabay man i ganlal di ku Dyisas, “E Amu, beg
ge magin deg ditu, di l1a fa mati tingagu.”

50 Na tmimel Dyisas, manan, “Mulé ge du
tamgulé i tingaam.”

Faglut i ganlal i man Dyisas di kenen, na mda
mulé. 51 Di dalanan mulé, snitong kenen dademe

lifanan, na manla di kenen, “Tamgulé i tingaam.”
52Taman snalekan ale ku kilen i kgulé tingaan. Na
manla, “Kwas i initan taklé i duh malfabi.”

53Na gafaldam i ganlal, i kman Dyisas di kenen,
“Tamgulé i tingaam,” dunan di taklé i duh, taman
faglut kenen di ku Dyisas, na balu i kdee mne di
gumnean.

>4Na aniigalwe tnikeng mgimo Dyisas kafngen
tmagak i banwe Dyudiya salu di Galili.

)

I'kafgulé Dyisasito disaféd i kligu di Duh Kaftud

1Kafnge én, nun fista i dad Dyu, taman salu Dy-
isas 1éman di Dyérusalém. 2 Na déén di Dyérusalém
nun kligu dnagit Bétsata di talu Hibru, mdadong
di satu gal gufusuk i galla dnagit Gufusuk i Dad
Bilibili. Na déén di Kkilil i kligu, nun gafdak lime
gufsilung dad to. 3 Na nun dee dad to milé déén
sahal dad tdukla, dad bute, dad kimay, na dad
la galyak i lawehla. Fatanla i ksambug i yéél,
4 du gmanla nun gal bang ktufa satu kasaligan
1 Amuito Dwata salu di kligu, na snambugan i
yéél, na ku simto i guna tufa di kligu balu tan
i bung tdukan mgulé. 5 Na nun lagi déén nun
tduk tlu falo walu fali klon. 6 Di kite Dyisas i to
én, tagadean tatoo mlo kenen mile déén, taman
snalekan kenen, manan, “Mayeé ge ke ku mgulé?”

7 Na tmimel i to nun tduk, manan, “Hae, bay
landé demegu mebe deg di yéél di bangan msam-
bug, na di fan agu salu ditu tagal nun to guna di
deg.”

8 Na man Dyisas di kenen, “Tadag ge, nweam i
gumileam, na magu ge.” 9 Na di kman Dyisas ani
mgulé kenen, na nwean i gumilean, na magu.

Mgimo ani di Duh Kaftud i dad Dyu. 10 Na di
kite i dad ganlal dad Dyu i nimo i to mgulé ani,
manla, “Duh Kaftud ani! Nlafaam i flalo gabla di
Duh Kaftud di kebem gumileam.”

11 Kabay tmimel kenen, manan, “I to fgulé deg i
mdek deg mwe i gumilégu na magu.”

12 Na snalekla kenen, manla, “Simto ké i mdek
ge mwe i gumileam na magu?”

13 Kabay la sa gade i to mgulé ku simto fgulé
kenen, du too dee dad to stifun déén, na fasbool
Dyisas di dale, na mda.

14 Kafnge én, teen Dyisas i to én déén di Bong
Gumne Dwata, na manan di kenen, “Neyem,
tamgulé ge! Na nang ge léman mimo sase ken
matnu i ksasé mkel di ge.” 15 Na mda i to mgulé
gine, na tnulenan i dad ganlal dad Dyu na Dyisas
kadi gafgulé kenen.

16 Du gambet ani i nimo Dyisas di Duh Kaftud,
én 1 gumda i dad ganlal dad Dyu mlayam kenen.
17Na tmimel Dyisas dale, manan, “La ftud i Magu
Dwata mimo kel ani, na salngad deg, mimo agu.”

18 Na di kman Dyisas ani matnu baling kaye i
dad ganlal dad Dyu mati kenen, la alo du nlafaan
i Duh Kaftud, bay du manan Dwata i Maan, na di
kmanan én, fasngadan i kton di Dwata.

I kdatah i Tinga Dwata
19 Na tmimel Dyisas, manan, “Tulengu gamu i
kaglutan, lande gimo i Tinga ku ise knaye i Ma.
En alogu nimo, i teengu di ku Ma, du i nimo Magu,

én i nimogu. 20 Du i Ma too kamdo deg i Tingaan,
na fiten deg i kdee nimoan. Na fanan fite deg i
too mdatah fa gamtikeng nimo, du fye too gamu
tikeng. 21 Hae, du nték Ma idad mati, na banlén ale
nawa, na salngad éniTingaan, du banlégu nawa i
dad to knayegu. 22Naise ku Ma mukumidad to, du
aguigumlén glal mukum dale, 23 du fye i kdee dad
to mafe deg salngad i kafela i Magu. Na ku simto la
mafe deg, nalaan nafe Magu i mdek deg.

24“Tulengu gamu i kaglutan, ku simto to mimen
itnalugu, na faglut di mdek deg, nun nawan landeé
sen, na tala kenen fanlayam di fulé duh, du balu
kenen to mati di muna, bay di takafaglutan tanun
falami nawan.

25 “Tulengu gamu i kaglutan, tamdadong nan i
duh, na tadini sa nan, linge i dad to mati di salala
itnaluigu, agu i Tinga Dwata, na i dad to mlinge na
mimen i tnaltigu banlé falami nawa. 26 Du i Magu
gumda inawa, na salngad aguiTingaan 1é gumda
inawa. 27 Na tagablén di deg glal mukum i dad to,
du deg sa i dnagit Tinga To.

28 “Na nang gamu tikeng di mangu ani, du
mdadong nan i duh i kdee dad to mati mlinge i
tnalugudééndilbangla, 29nalamwa ale. Na di kték
idadto gamgimo fye nun nawala lande sen, bay di
ktékidad to gamgimo sase, nukum ale dikaflayam
landeé sen.”

I dad tmulen gabla ku Dyisas
30 Fadlug Dyisas talu, manan, “Landé gagangu
nimo fagu alo di deg knaye. I kukum lalogu dunan
iman Dwata dideg. Natoo tlu kukumgu duise deg
knayé nimengu bay i knayé Dwata i mdek deg.

31“Nakualo aguitmulen gabla di ktogu la fakay
snalig. 32 Kabay nun fa satu tmulen gabla di deg,
na i man Magu too glut.

33 “Na nun dekyu di ku Dyan Gal Munyag, na
i tulen Dyan gabla di deg too glut. 34 Ise ku én
gusmaliggu i man dad to, bay faglabatgu gamu
gabla di tulen Dyan du fye galwa gamu. 35 Na
Dyan gambet kenen i salo too mneng du kenen sa
faglabat i kaglut di dad to, na nun ayeyu flinge i
manan, bay la mlo.

36 “Kabay nun fa fgade gabla di deg mdatah fa
di ktulen Dyan, dunan i dad nimo tafimo Ma deg.
Hae, i kdee dad mgimogu én i tmulen na i Ma i
mdek deg. 37 Na Ma, i mdek deg dini, kenen i satu
tmulen gabla di deg, bay layu Imen linge i taluan,
nalayulmen teenibawehan, 38 nala mne tnaluan
di nawayu, du la gamu faglut di to dekan. 3° Tooyu
gal ganbet i Tnalu Dwata du man nawayu mda
déén nun nawayu lande sen. Na blaam i Tnalu
Dwata i tmulen gabla di deg. 40 Kabay knean
la gamu maye faglut di deg du fye moon gfunyu
nawa lande sen.

41 “Ise én fanngabalgu kdayen i dad to, 42 bay
gadegu kagkah i nawayu, lande kakdoyu Dwata.
43 T kaglutgu salu dini di gamu du dek i Magu
Dwata, bay layu agu dnawat. Kabay ku nun
dademe to salu dini di gamu du mda alo di dale
knaye, baling én dnawatyu. 44 Tan i kiboyu faglut
du én tooyu knaye i kdayen mda di demeyu to, ise
ikdayen mda di too glut Dwata.

45 “Nangyu fandam ku agu i mlé gamu sala di
Magu. I mlé gamu sala dunan Mosis i tooyu snalig,

46 du ku faglut gamu i man Mosis 1é gamu faglut
di deg du agu sa i gman Mosis di dad sulatan.
47Kabay ku la gamu faglutidad sulat Mosis, na tan
i kiboyu faglut i tnalugu.”

6

I kafkaan Dyisas mlukas lime libu dad to
(Matyu 14:13-21; Mark 6:30-44; Luk 9:10-17)
1Kafnge én, mda Dyisas salu ditu di faltuilanaw
Galili, i lanaw dnagitla Tibiryas. 2 Na too dee dad
to mlalo kenen du tateenla dad tnikeng mgimoan
di kafguléan dad to nun tduk. 3 Kabay mnagad ale
Dyisas di satu bulul, na sudeng ditu magin i dad
gal mlald kenen. 4 Na mdadong nan bang i fista
dad Dyu dnagit Duh Kaglius.
> Di keye Dyisas di glibutan teenan i dee dad

to salu di kenen, taman manan di ku Filif, “Né
gumayadito gabla knaan fkaan i kdee dad to ani?”
6 Manan ani du tnilewan Filif ku nun ksaligan di
kenen, bay tasanan gadeé ku tan i fanan nimo.

7 Na tmimel Filif, manan, “I dee dad to ani,
kulang i taden di walu bulen bayadito i fan fkaan
dale, balu alo tukay blé di kat to.”

8 Na talu i satu mlalo ku Dyisas dnagit ku Andru,
dunan i flanek Simon Fiter, manan, 2 “Nun tinga
lagi dini nun bnatun lime batu fan barli na Iwe
nalaf, bay tan gukmamu ani di kdee dad to ani.”

10 Na man Dyisas, “Fsudengyu i dad to.” Na
nun too fye bnas tmabo déén, taman sudeng i dad
to, na mdadong lime libu kdee dad lagi. 11 Na
kafnge én, nwe Dyisas dad fan, na dmasal mlé fye
di Dwata, na falelan di dad to sudeng déén. Na

salngad i kiboan dad nalaf. Na kmaan kdeela kel

di kabsolla.
12 Na di kabsolla, man Dyisas di dad mlalo

kenen, manan, “Santifunyu i lukasan, fye lande
malmo.” 13 Na santifunla, na nun sfald lwe been
fno lukas i dad lime batu fan barli fkaan Dyisas i
dad to.

14 Di kite i dad to i tnikeng nimd Dyisas ani,
manla, “Ani sa tugad Dwata sanfatanito dekan di
tah tana.” 15 Na gade Dyisas fan ale salu di kenen
du fye nwela du gnagala nimo harila, taman mda
kenen salu di bulul aloan satu.

I'kagu Dyisas di tah lanaw
(Matyu 14:22-23; Mark 6:45-52)

16 Na di kasdafi duh, salu i dad mlalo ku Dyisas
ditu di lanaw, 17 na myak ale di tah awengla du
mifal ale i lanaw salu di Kafernaum. Takifu nan,
bay la fa kel Dyisas déén di dale. 18 Na di bang én,
too malbang i lwek du mgal i nus. 19 Na i kawagla
kamwa nun ke lime ku demen nam kilumitru, na
teenla Dyisas magu di tah lanaw salu di dale, na
too ale 1iko. 20 Kabay manan di dale, “Agu sa ani.
Nang gamu liko!” 21 Nalehew ale fsakay ku Dyisas
di awengla, na di kyakan, tadéén ale di banwe
gusalula.

22 Di kakwalan, ditu fa i dad to di faltu i lanaw,
na gadelamalfabinun alo satu aweng déén, dunan
1 snakay dad mlalo ku Dyisas. Na gadéla alo
dad gal mlalo ku Dyisas mda na la kenen ma-
gin. 23 Kabay nun dademe aweng mda di banwe
Tibiryas dmuung mdadong di gukmaanla fan, di
tafnge i Amu mlé fye di Dwata. 24 Taman di kite i
dad to tala déén Dyisas na dad mlalo kenen, gasil

ale mda maweng salu di Kafernaum du fannga-
balla Dyisas.

Dyisas i knaan mlé nawa

25 Di kite i dad to ku Dyisas di faltu i lanaw,
manla di kenen, “To Tamdo, kilen kakelam dini?”
26 Na tmimel Dyisas, manan, “Tulengu gamu i
kaglutan, i duenyu mngabal deg ise ku gamlabat
gamu i dad tnikeng tateenyu, bay du bsol gamu
mda di fan i gkaanyu. 27 Nang gamu faflayam
mngabal i knaan di tah tana lumak malmo, bay
én gufaflayamyu mngabal i knaan gumda nawa
landeé sen. Na agu, i dnagit Tinga To, i mlé dun di
gamu, du tanun ile di deg na agu i mgalék Dwata
Ma mimo dun.”

28 Na snalekla kenen, manla, “Tan i nimomi du
fye mgimomi i knayé Dwata?”

29 Na tmimel Dyisas, manan, “Ani i knaye
Dwata, dunan faglut gamu di to dekan dini.”

30 Na smalek ale, manla, “Tan i tnikeng fitem
du fye faglut gami di ge? Tan i gaganam nimo?
31Du di kalngab dad gutambulito di banwe lande
to mné déén, kmaan ale mana mda di langit sal-
ngad di gman di Tnalu Dwata, manan, ‘Mlé kenen
knaan mda di langit du fye gamkaan ale.” ”

32Naman Dyisas didale, “Tulengu gamu i kaglu-
tan, ise sa ku Mosis mlé i knaan mda di langit, bay
Magu mlé gamu i glut knaan mda di langit. 331
knaan blé Dwata dunan i tufa mda di langit mlé
falami nawa di dad to di tah tana.”

34Na manla di kenen, “Amu, galam gami banlé i
knaan én, kel di lande sen.”

35 Na man Dyisas di dale, “Agu sa i knaan mlé
nawa, na ku simto salu di deg laan 1éman bitil, na
ku simto faglut di deg laan 1éman malinum.

36 “Gambet i tagmangu di gamu, balu tateenyu
i dad nimogu, bay knean la gamu fa faglut. 371
kdee dad to blé Magu di deg salu ale di deg. Na
balu simto i salu di deg lagu kenen fnang. 38 Du
ise én duengu tufa mda di langit du nimogu i deg
knayeé, bay salu agu dini du nimogu i knayeé i mdek
deg dini di tah tana. 39 Na i knaye i mdek deg ku
landeé lana balu satu di kdee dad to blén deg, na
ku sdulégu ale nték mda di fati kadang di fulé duh.
40Du ani too knaye Magu, ku balu simto to mite deg
iTingaan, nafaglutdideg, gflunan nawalandeé sen,
na ntékgu kenen mda di fati kadang di fulé duh.”

41 Kaklinge i dad Dyu i gman Dyisas, “Agu i glut
knaan mda di langit,” too ale mugak. 42 Manla,
“Ise ani ke Dyisas tinga Dyosif? Gadeito sa i tuan!
Kan ku manan tufa kenen mda di langit?”

43 Na tmimel Dyisas dale, manan, “Nang gamu
mugak déén. 44 Lande to fakay fdadong di deg ku
la nebe M3, 1 mdek deg, na ntékgu kenen mda di
fati kadang di fulé duh. 45 Balu i dad tugad Dwata
di muna fa, smulat ale, manla, ‘I kdee dad to tdo
Dwata.’ Na i kdee dad to flinge na gamwe i tdo
Magu, salu ale di deg. 46 Ise ku én kayégu man ku
nun to lmen mitei Magu Dwatadu alo agu,imda di
Dwata, mite kenen. 47 Tulengu gamu i kaglutan, i
kdee dad to faglut di deg gfunla nawa landeé sen.
48 Agu i knaan mlé nawa. 49 Too glut kmaan i
dad gutambulito mana, i knaan mda di langit, di
kalngabla di banwe landé to, bay knean mati ale.

50Kabay i knaan mangu ani mda di langit, ku nun
to kmaan dun la mati. 51 Na agu sa i knaan mda di
langit mlé nawa, na balu simto to kmaan i knaan

ani nun falami nawan lande sen. Na i knaan
mangu ani dunan i lawehgu blégu kadang du fye

nun falami nawa i dad to di klamang banwe.”

52Kaklingeidad ganlal dad Dyuimanan, tambu
ale sdal, manla, “Tan kibo to ani mlé lawehan du
fye knaanito?”

53 Na man Dyisas, “Tulengu gamu i kaglutan,
ku layu knaan i laweh i dnagit Tinga To, na layu
ninum i litean, landeé falami nawayu. 54 Kabay
balu simto kmaan i lawehgu na minum i litégu
nun nawala lande sen, na ntékgu ale mda di fati
kadang di fulé duh, 55 du ilawehgu too glut knaan
na ilitégu too glut ninum. 36 Na ku simto kmaan
i lawehgu na minum i litégu, mné kenen di deg,
na mne agu di kenen. 571 Magu i mdek deg,
dunan i gumda nawa, na i deg nawa mda di
kenen, salngad én, 1 dad to kmaan i lawehgu, nun
falami nawala mda di deg. 58 Ani i knaan mda di
langit, na 1a salngad di knaan mana knaan i dad
gutambulito, du knean mati ale, bay balu simto i
kmaaniknaan mangu ani nun nawalalandé sen.”

59 Ani man Dyisas di katdoan di gusatdo i dad
Dyu di banwe Kafernaum.

Idad tnalu mlé nawa lande sen
60 Di kaklinge i dad mlalo ku Dyisas i tdoan ani,
man dee di dale, “Too malima i tdoan ani. Simto
ké gamdawat dun?”
61 Balu lande tmulen, gade Dyisas too nugak i
dad mlalo kenen i tdoan gine, taman manan di

dale, “Ani ké gumdayu tmagak i klaloyu deg? 62 Ku
én fandamyu, tan i fandamyu ku teenyu agu, i
dnagit Tinga To, magket samfulé di gumdagu di
langit? 63 Alo i Tulus Dwata gmagan mlé nawa,
la sa gwe dun fagu di kgagan i to. I tdogu gamu
ani mda di Tulus Dwata, na gamlé falami nawa.
64 Kabay nun dademe di gamu la faglut di deg.”
Man Dyisas ani du mda di kagatbuan tagnean
gade ku simto dad la faglut di kenen, na ku simto
i fan mangkal kenen di fati. 65 Na manan, “Bn i
duengu man di gamu gine, silang gmagan satu to
salu di deg ku tnabeng i Magu.”

66 Na mda di man Dyisas ani, dee dad mlalo
kenen tmagak kenen, na la ale nan magin kenen.

67 Taman snalek Dyisas i sfalo lwe gal mlalo
kenen, manan, “Man, 1é gamu maye tmagak deg?”

68 Na tmimel Simon Fiter, manan, “Amu, landé
dademe to gusalumi, du alo ge i gumda dad tnalu
mlé nawa landeé sen. 69 Tafaglut gami di ge, du
gadémi ge sa i To Lande Sala dek Dwata sanfa-
tanmi.”

70 Tmimel Dyisas, manan, “Agu malék gamu
dad sfalo lwe, bay knean nun satu di gamu salig
Satanas.” 71 Dyudas, tinga Simon Iskariyot, i
gmanan du Dyudas kadang i mangkal kenen di
fati balu kenen satu di sfalo lwe gal mlalo ku
Dyisas.

7

Dyisas naidad flanekan lagi
1 Kafnge én, lamngab Dyisas di banwe Galili.
Laan maye lamngab di banwe Dyudiya du i dad

ganlal dad Dyu déén maye mati kenen. 2 Na tam-
dadong nanifista dad Dyu dnagit Dad Flo Gumne.
3Taman man dad flanekan lagi di kenen, “Fye ku
mda ge malo i fista ditu di Dyudiya, du fye mite
i dad mlalo ge i dad tnikeng galam nimo, 4 du ku
nun to maye too mdengeg, laan buniidad nimoan.
Du ku gmagan ge mimo tnikeng, fitem di kdee dad
to.” 5 En manla du balu ale i dad flanekan, 1a ale
faglut di kenen.

6 Na man Dyisas di dale, “La fa kel i bang kfite
i kdatahgu, bay gamu balu kilen, fakayyu nimo i
knayeéyu. 7 La gamu knang nawa i dad to mlalo
knaye i banwe, bay knangla agu nawa du fgadeégu
i ksasé i dad nimola. 8 Muna gamu di fista, lagu fa
salu ditu, dula fa too kelibanggu.” 9 Kafngen man
ani, fanak kenen di banwe Galili 1a mlo.

10 Kabay di kakubu dad flanekan salu di fista,
malo Dyisas, bay lande gmadeé ku salu kenen ditu.
11 Kabay fanngabal kenen i dad ganlal i dad Dyu
déén di fista, na sasalek ale, manla, “Tane Dyisas?”

12Na nun dee dad to stifun déén sungag gabla di
kenen. Man i dademe, “Fye to kenen,” bay man i
dademe, “La sa, du fangawan i dad to.” 13 Kabay
landeé dad to stulen gabla di kenen di gudee i dad
to du liko ale i dad ganlal i dad Dyu.

14 Na mdadong i kagatnga i fista, salu Dyisas di
Bong Gumné Dwata, na tamdo. 15 Na i dad ganlal
i dad Dyu too ale tikeng di kaklingela i tdoan, na
manla, “Née gumda i gnade i to ani, du laan ke
skwila?”

16 Taman tmimel Dyisas dale, manan, “Ise ku
di deg gumda i tdogu, bay mda di Dwata i mdek

deg. 17 Ne i to maye mlalo i knaye Dwata gmadé
sa ku i1 tdogu mda di Dwata ku demen mda alo
di deg fandam, 18 du ne i to tamdo mda di kenen
fandam, kayean alo fdatah i kenen kto, bay ku
tamdo satu to du fye fdatahan i to mdek kenen,
én 1 gugmadéyu matlu to kenen na laan tmulen
kéng. 19 Blé gutambulito Mosis di gamu i dad flalo
Dwata, bay lande satu di gamu gamlalo dun du ku
laloyu kan ku maye gamu mati deg?”

20 Na tmimel i dad to, manla, “Tabnusaw ge!
Simto maye mati ge?”

21 Na tmimel Dyisas, manan, “Aldgu nimo satu
tnikeng di Duh Kaftud, na tikeng gamu. 22 Dek
gamu Mosis tmuli i dad lagi, bay ise alo mda di
ku Mosis i laloito én, du dad gutambulito di muna
mimo dun. Na balu di Duh Kaftud tnuliyu dad
ngayu. 23 Na ku falohyu i ktuli dad lagi di Duh
Kaftud du fye nimenyu i flalo Mosis, na kan ku
kalbutyu agu du fanguléguisatu to di Duh Kaftud?
24Nang gamu mukum i dademeyu to dilayu fa too
gadé ikdee, bay funayu too neye i kaglutan du fye
tlu 1 kukumyu.”

I ksalek i dad to ku Dyisas i Mgalék Dwata

25 Na nun dad to déén di Dyérusalém di kaklin-
gela i gman Dyisas smalek ale, manla, “Ise ani dé
ito fanngaballa du kayela fnati? 26 Kabay neyeyu,
gal kenen tamdo di kite i kdee, na lande to fnang
kenen. Ken gade i dad ganlalito na kenen Krayst
i Mgalék Dwata. 27 Kabay ise ke kenen, du ku
salu dini i to Mgalék Dwata, landé to kun, gmadé
gumdaan, bay gadeito i gumda to ani.”

28 Taman di katdo Dyisas di Bong Gumne Dwata
falbongan i taluan, manan, “Man nawayu dileyu
agu, na gadeyu ke i gumdagu? Kabay iksalugu dini
ise mda di deg knaye, bay nun sa mdek deg, na too
glut kenen. Kabay layu kenen gade. 29 Kabay agu,
gadegu kenen du kenen sa i gumdagu, na kenen i
mdek deg salu dini.”

30 Na fanla kenen kanfe, bay knean lande di
dale magot kenen, du ise sa fa bangan. 31 Kabay
dee dademe to faglut Dyisas i Mgalék Dwata, du
manla, “Too glut Mgalék Dwata to ani du landé
ké dademe to gmagan mimo i dad tnikeng mgi-
moan.”

I fan kafakfe dad ganlal dad Dyu ku Dyisas

32 Linge dad Farisi i santulen i dad to gabla ku
Dyisas, taman ale na dad ulu i dad ba di Dwata,
dekla i dad to gal munung i gumangamfu, du
fakfela ku Dyisas.

33 Na du gadeé Dyisas, manan, “Tala mlo nan i
knégu di safédyu, du tafan agu samfulé di to mdek
deg. 34 Di kdagu fanngabalyu agu, bay layu agu
teen, dula gamu gmagan salu di banwe gusalugu.”

35Na sasalek i dad ganlal i dad Dyu, manla, “Ne
dé i gusalun i laito fakay teen? Salu kenen dé di
banwe i dad to Grik gumneé i demeito dad Dyu, du
tdoan dad to ise Dyu. 36 Na tan dé i kayean man,
du manan, ‘Fanngabalyu agu, bay layu agu teen,
na, ‘La gamu gmagan salu di banwe gusalugu.’ ”

I'yéélmlé falami nawa
37 Too mabtas di dad Dyu i sangal duh i fistala.
Na di kakel i duh én, tadag Dyisas, na falbongan
taluan, na manan fagu di fléd, manan, “Kdee dad

to malinum salu gamu di deg, na minum gamu,
38 du nun gsulat di Tnalu Dwata, manan, ‘Mda di
nawa i to faglut di deg, maloh i yéél mlé nawa
lande sen.” ” 39 Na i yéél man Dyisas ani dunan i
Tulus Dwata i fan gdawat i dad to faglut di kenen.
Kabay di duh atu la fa gablé i Tulusan du la fa
gdawat Dyisas i kdatahan di langit.

Masgalel i fandamidad to gabla ku Dyisas

40 Kaklinge dad to i man Dyisas ani la salngad i
fandamla, manidademe, “Too glut,ito ani dunan
i Tugad Dwata fatanito.”

41 Man i dademe, “Ani sa Krayst i Mgalék
Dwata.”

Kabay man i dademe, “La sa fakay ku i Mgalék
Dwata mda di banwe Galili, 42 du la ke gsulat di
Tnalu Dwata, na i Mgalék Dwata dunan satu bel

Hari Dabid na sut kenen di banwe Beétléhém di
gumne Dabid?” 43 Taman masgalel fandam i dad

to gabla ku Dyisas. 44 Nun dademe maye kamfe ku
Dyisas, bay landeé di dale magot kenen.

45 Na samfulé dad gal munung i gumangamfu
fan kamfé ku Dyisas. Na smalekidad uluidad ba
di Dwata na dad Farisi i mdek dale, manla, “Kan
ku layu nebe kenen dini?”

46 Na tmimel i dad munung, manla, “I duenan
dulandeé fa Imen tamdo salngad i to ani!”

47 Na man i dad Farisi di dale, “Balu fa gamu
ke gaganan fangaw? 48 Nun ké gadéyu to mda di
dad ganlal i dad Dyu ku demen dad Farisi faglut
di kenen? 49 Landeé sa! Alo dad to la gmadé i flalod
blé Dwata fagu di ku Mosis i faglut di kenen, na
fanlayam ale Dwata kadang.”

50 Kabay Nikodimus, i to salu di ku Dyisas di
gutnga butang, 1é kenen satu di dad ganlal ani, na
manan di dademen, 51 “Kabay man i flald blé di
gito, silang fakay nukum i satu to ku talingeito i
manan du fye gadeito i mgimoan.”

52Na tmimel i dademen ganlal, manla, “Kan ku
nsenam kenen? Lé ge ke mda di Galili? Ku toom
ganbetiTnalu Dwata, gadeam landé tugad Dwata
mda di Galili!”

53Kafnge én, mulé kdee dad to én.

8

I'libun mlafa i yaanan
1Kabay Dyisas salu kenen di bulul Olib. 2 Na di
kwal én too flafus, samfulé Dyisas di Bong Gumne
Dwata. Na nun dee dad to stifun di glibutan,
taman sudeng Dyisas, na tdoan ale. 3 Di slengan

tamdo takel i dad tamdo i dad flalo blé Dwata
fagu di ku Mosis na léman dad Farisi na nebela di

kenen satu libun tagnumahla di klafaan i yaanan,
na ftadagla di muna i dad to. 4 Na manla di ku
Dyisas, “To Tamdo, tagnumahmi i libun ani mlafa
i yaanan. 5 Na man i flaldo blé Mosis di gito, i to
mlafa i yaanan tnuda batu kel di kfatin. Na tan
i manam gabla kenen?” 61 duenla man ani du
tnilewla Dyisas du kayeéla banlé kenen sala.

Kabay kudung Dyisas, na sulatan i tnaloan di
tana. 7 Na du la ale fanak smalek kenen, taman
tadag kenen, na manan, “Né i to di gamu lande
sala, kenen i muna tmuda i libun ani batu.” 8 Na
1éman kudung Dyisas, na smulat di tana.

9 Na di kaklinge i dad ganlal dad Dyu i gman
Dyisas ani lamwa ale man satu satu dale. I muna

mda itua, klo 1 dademe. Na én alo gtagak, Dyisas
nailibun tadag di munan. 10 Na tukeng Dyisas, na
manan di kenen, “Libun, tane i dad to mlé ge sala?
Landeé nan gtagak mlayam ge?”
11 Na tmimelilibun, manan, “Landé nan, Amu.”
Na man Dyisas, “Balu agu, lata ge fanlayam.
Mulé ge, na nang ge 1éman mimo sase.”

Isalo lamwa i fandam dad to

12 Na léman talu Dyisas, manan, “Agu i sald

lamwa i fandam dad to di tah tana. Balu simto
dad to mlalo deg la nan magu di gukmifu du nun

mneng di dale gumda falami nawa.”

13 Na man i dad Farisi di kenen, “Aloam satu
tmulen gabla di ktom, taman la fakay fnaglut i
manam.”

14 Na tmimel Dyisas, manan, “Balu alo agu i
tmulen gabla di ktogu, slame glut i mangu, du
gadeguigumdagunaigusalugu. Kabay gamu, layu
gade gumdagu ku demen i gusalugu. 15 Na gamu
kukum mda alo di fandamyu, bay deg, landeé to
nukumgu dini. 16 Kabay ku mukum agu too tlu i
kukumgu, du ise ku alo deg i mukum, bay balu i
Magu i mdek deg dini. 17 Nun gsulat di dad flalo
blé Dwata di gamu manan, ku salngad man i lwe
to, fakay fnaglut i manla. 18 Tmulen agu gabla
di ktogu, na Magu i mdek deg, 1é tmulen gabla di
deg.”

19 Taman smalek ale, manla, “Tané i maam?”

Na tmimel Dyisas, manan, “Layu agu gadeé, na
layu gade i Magu, du ku gadeyu agu, 1éyu gade i
Magu.”

20 Man Dyisas ani di klon tamdo di lam i Bong
Gumne Dwata mdadong di gufkah filak gal blé di
Dwata. Kabay lande to gmagan kamfe kenen du
ise sa fa bangan.

Langit i gumda Dyisas

21 Na léman talu Dyisas di dad Dyu, manan,
“Tafan agu tmagak gamu, na balu fanngabalyu
agu, knean mati gamu di 1a maglifet i salayu. Na
la gamu fakay salu di gusalugu.”

22Nasasalekidad ganlalidad Dyu, manla, “Kan
kumanan nun gusalunilaito fakay gusalu? Fanan
dé fnatiikton?” .

23 Na man Dyisas di dale, “En gumdayu di tah
tana ani, bay deg mda di langit. Gamu to di tana,
deg ise. 241 duengu man di gamu, mati gamu di
la fa maglifet i salayu, du ku la gamu faglut di
gmangu gabla di ktogu, mati gamu dila fa maglifet
isalayu.”

25Na snalekla kenen, manla, “Simto ge ke?”

Man Dyisas di dale, “Agu i tagtulengu di gamu
tamda fa di kagatbuan. 26 Nun dee fa kayégu man
gabla di gamu, na dee gumukumgu gamu. Kabay
én alogu man di dad to i lingegu mda di to mdek
deg na i kdee gmanan too glut.”

27 Kabay lala glabat na i manan mdek kenen
dunan i Maan Dwata. 28 Taman man Dyisas,
“Kadang di kagketyu deg, i dnagit Tinga To, di
krus, gadeyu glut i gmangu gabla di ktogu, na
gadéyu landé mgimogu mda di deg knaye, bay
alogumanitdo Magudeg. 29Naimdek deg, gal fikit
di deg, na laan agu sa tnagak, du i kdee nimogu
gaflehew kenen.”

30 Na mda di gman Dyisas ani nun dee dad to
faglut di kenen.

I kaglut mlé kagalwa

31Taman man Dyisas di dad Dyu faglut di kenen
gine, “Ku fnéyu di nawayu i tdogu gamu, mbaling
gamu dad too glut mlalo deg, 32 na gmade gamu
1 kaglut, na fagu di kaglut, galwa gamu mda di
kaglifanyu.”

33 Na manla di kenen, “Gami dad bel Abraham,
na la gami lmen lifan di balu simto. Kan ku
manam galwa gami di kaglifanmi?”

34 Na tmimel Dyisas, manan, “Tulengu gamu i
kaglutan, ku nun to gamsala, kenen sa i lifan di
sala. 35 Na kagkah i lifan, landé kaglutan mne di
gumne mfunan kel di landé sen, bay i tinga, fakay
mné di malay maan kel di landé sen. 36 Taman
ku én falwa gamu di kaglifanyu i Tinga Dwata,
too glut galwa gamu. 37 Gadégu gamu dad bel
Abraham, bay knean kayéyu agu fnati, du layu

dnawat i tnaltigu. 38 En mangu di gamu i fite Magu
deg, bay gamu, én nimOyu i man mayu di gamu.”

39Na tnimella kenen, manla, “Abraham i mami.”

Kabay man Dyisas di dale, “Ku glut gamu dad
nga Abraham, taganbetyu moon i nimoan. 49 Na
én alo gmangu di gamu i kaglut lingegu mda di
Dwata, bay knean kayeyu agu fnati. Kabay ise ku
salngad én nimo Abraham. 41 InimoOyu ani salngad
sainimo mayu.”

Na manla, “Ise gami dad nga magu dungan, du
satu alo mami, dunan Dwata.”

42 Na man Dyisas di dale, “Ku glut Dwata i mayu
takanbongyu agu nawa, du salu agu dini mda di

kenen. Ise ku mda di deg knayé, bay Dwata i
mdek deg dini. 43 Kan ku layu glabat i mangu?
I duenan du fbakong gamu du layu gagan flinge
dun. 41 mayu dunan Satanas, na i knayeyu nimo
dunan i knayé i mayu. Tagné kenen mano mda fa
di kagatbuan, na laan nsen i kaglut du landé sa
kaglut mne di kenen. Di ktulenan kéng, én duenan
du takenen kagkah. Tagne kenen gal tmulen kéng,
na kenen gumda i kdee kakakéng. 45 Kabay du
tmulen agu i kaglut, na én i duenyu la faglut deg.
46 Lande di gamu gamtulen balu satu sase nimogu.
Na ku glut i mangu, kan ku layu agu fnaglut? 471
dad nga Dwata, too ale flinge na mimen i manan,
naiduenyu la flinge du ise gamu dad ngaan.”

Gabla di dale Dyisas na Abraham

48 Na tmimel i dad Dyu, manla, “Too glut i
manmi, én gumdaam di Samériya,* na nun bu-
sawam!”

49 Na tmimel Dyisas, manan, “Lande sa bu-
sawgu. En nimogu fdatah i Magu, bay fdanayu
agu. 50 Lagu mngabal kdayen i dad to, bay kayé
Dwata ku dnayenla agu, na kenen i mukum ku
glut i mangu. 51 Tulengu gamu i kaglutan, ku nun
to mimen i tdogu la kenen mati.”

52 Na man i dad Dyu, “Toomi nan gadé nun bu-
sawam! Dubalu Abraham naidad tugad Dwata di
muna fa, i kdeela tamati, bay balingam man, ‘Ku
nun to mimen i tdogu 1a kenen mati.’ 53 Kayeam
man ge ke mdatah fa di gutambulmi Abraham.

* 8:48 1dad Dyu gal dmuen na smilo i dad to mda di Samériya.

Tamati kenen na 1éman 1 dad tugad Dwata. Na
simto ge ke?”

54Tmimel Dyisas, “Ku deg dmayen i ktogu landé
btas i kdayen én. Kabay i dmayen deg i Magu,
dunan i manyu Dwatayu. 35 Kabay layu kenen
dile, bay deg, dilegu kenen. Na kaflingenta dun ku
mangu lagu kenen gadé mbaling agu tmulen kéng
salngad gamu. Kabay lagu tmulen kéng du gadegu
sa kenen, na nimengu i manan. 561 gutambulyu
Abraham too lehew du teenan i duh ksalugu dini.

Na di kiten dun too kenen lehew.” _
57Na man i dad Dyu di kenen, “La gafat ge lime

falo fali, na manam tateenam Abraham!”

58 Na man Dyisas, “Tulengu gamu i kaglutan, di
la fa sut Abraham tagné nun agu.” 59 Kagman
Dyisas ani, mulut dad Dyu batu du fanla kenen
tnuda. Kabay flidung Dyisas, na fles lamwa di
Bong Gumne Dwata.

9

I kafgulé Dyisas i to bute mda di ksutan
1Di sleng Dyisas magu nun teenan satu to bute
mda di ksutan. 2Na smalek i dad gal mlalo kenen,
manla, “To Tamdo, kan ku bute to ani mda di
ksutan? Simto gamsala, kenen ku demen dad

tuan?’, . . by Y .
3Naman Dyisas, “Ise kuiduenan butée kumda di

kenen sala ku demen isala dad tuan, bay i duenan
du fye fite i bong ktulus Dwata fagu di kenen. 4 Di
klo fa mduh, too ito mimo knaye i mdek deg dini
du la mlo nan kakel i kifu na talandé nan gmagan
mimo. 5 Na di klogu fa dini, agu sa i salo lamwa i
fandam i dad to di tah tana.”

6 Na di kagman Dyisas ani dmula kenen di tana,
na nimoan fitak mda di ibalan, na ihokan di mata
i to bute. 7 Na dekan i to bute, manan, “Mda ge
na Ingauf di kligu Silom.” (I gumtatek talu Silom
dunan mdek.) Na salu i to én ditu du Ingauf na di
kuléan mite kenen.

8 Di kite i dademen saldan na dad to gal mite
kenen gal mni di laan fa mite, manla, “Ise ani i to
gal sudeng na mni?” 9 Na man i dademe, “Hae,
dunan sa.”

Kabay man i dademe, “Ise kenen, bay salngad i
bawehan.”

Kabay manito én di dale, “Deg sa i dunan.”

10 Taman snalekla kenen, manla, “Na tan i gum-
daam mite?”

11 Na tmimel kenen, manan, “Satu to dnagit Dy-
isas mimo i fitak, na ihokan di matagu, na dekan
agu Ingauf di kligu Silom. Taman salu agu ditu na
Ingauf, na mda déén tamite agu.”

12 Na smalek ale, manla, “Tané i to manam?”
Kabay manan, “Lagu gade.”

I ksalek dad Farisi gabla di kgulé i to bute

13 Kafnge én, nebela i to buté salu di dad Farisi.
14 Na i duh kimo Dyisas i fitak di kafguléan i to
buté, dunan Duh Kaftud i dad Dyu. 15 Na léman
smalek dad Farisi di to én ku tan i gumdaan mite.
Na manan di dale, “Ihokan i fitak di matagu, na
kafngegu Ingauf tamite agu.”

16 Na man i dademe dad Farisi, “Ise kenen to
mda di Dwata du laan nimen i flalo gabla di Duh
Kaftud.”

Kabay man i dademe, “Ku to gamsala kenen,
laan gagan mimo tnikeng gambet ani.” Na la
salngad i fandam i dad Farisi gabla ku Dyisas.

17 Taman lémanla snalek i to buté manla, “Tan
manam gabla di to én, du manam tafanguléan i
matam?”

Na tmimel i to bute, manan, “Kenen sa satu
tugad Dwata.”

18 Kabay la faglut dad ganlal i dad Dyu ku tagne
bute to ani, na ku tamgulé kenen mda di kbutean.
Taman tlola i tuan, 19na snalekla, manla, “Too glut
ké tingayu ani, i manyu tagne buté mda di ksutan?
Tan i gumdaan mite?”

20 Na man i dad tuan, “Hae, gadémi ani tingami,
na tagné kenen bute mda di ksutan, 21 bay lami
gadeé i gumdaan mite, na lami gadé ku simto i
fgulé kenen. Snalekyu kenen du tagabla ktuan, na
gamtimel nan kenen gabla di kton.” 22 En man i
dadtuan, duliko aleidad ganlalidad Dyu, du satu
nawala di kmanla na ku simto mangman na Dy-
isas 1 Mgalék Dwata, lala kenen faloh fusuk di gal
gusatdo. 23 Taman én duen i dad tuan mangman,
“Snalekyu kenen du tagabla ktuan tmimel.”

24 Na taman tlola 1éman i to buté, na manla di
kenen, “Tmulen ge i kaglutan di muna Dwata.
Hae, du gadémi Dyisas ani alo satu to gamsala.”

25 Na tmimel i to én, manan, “Lagu gade ku

gamsala kenen ku demen 1a. En alogu gade bute
agu di muna, bay ani tamite agu.”

26 Nalémanlaman di kenen, “Taninimoan di ge?
Tan i kiboan fgulé i matam?”

27 Na tmimel kenen, manan, “Tatulengu gamu,
bay la gamu flinge! Kan ku maye flinge 1éman?
Maye gamu ke mbaling dad mlalo kenen?”

28 Na mda di kalbutla talu ale sasé di kenen,
manla, “Ge sa i satu mlalo kenen, bay gami la.
Mosis i lalomi. 29 Gadémi talu Dwata di ku Mosis,
bayito manam ani, balu i gumdaan lami gade!”

30 Na tmimel i to én, manan, “Too gamtikeng i
manyu, du gaganan fgulé i matagu, na kan ku layu
gade gumdaan? 31 Gadeito la tnabeng Dwata idad
to gamsala, bay tnabengan i dad to mafe kenen
na mimen i knayean. 32 Mda di kgimo i banwe
kel i ani lande fa lingemi ku nun gafgulé i to bute
mda di ksutan. 33Kuise kenen mda di Dwata, laan
gamgimo tnikeng salngad ani.”

34 Na manla di kenen, “Tdoam gami ké? Blaam
tagne ge to too gamsala mda di ksutam!” Taman
falwala kenen di gusatdola.

I'kbuteito la faglut di ku Dyisas
35 Linge Dyisas na tafalwala i to fanguléan mda
di gusatdola. Na di kiten dun snalekan kenen,
manan, “Faglut ge di Tinga To?”
36 Na tmimelito, manan, “Amu, tulenam deg ku
simto kenen, du fye faglut agu di kenen.”
37 Na man Dyisas, “Tateenam sa kenen, na ke-

nen i demem stulen ani.”
38 Na man i to, “Amu, faglut agu.” Na lkuad

kenen di muna Dyisas na mangamfu.

39 Na man Dyisas, “I duengu salu di tana ani du
fye mukum. Ne i to la mite tnabenggu kenen fye
mite i kaglutan. Kabay ne i to man nawan tagne
kenen mite fitegu kenen kadi bute.”

40 Na nun dad Farisi magin kenen déén mlinge i
manan, na manla, “Kayeam man gami bute?”

41 Na man Dyisas di dale, “Kaflingenta dun ku
glut gamu dad to bute, 1a gamu gabla banlé i sala.
Kabay du galyu man mite gamu, bay layu dnawat
i kaglutan, taman mne gamu fa di sala.”

10

Ifled gabla dito gabla mifat dad bilibili

1 Na tmulen Dyisas satu fléd, manan, “Tulengu
gamu i kaglutan, i to l1a fusuk di ba takab i bkuku
dad bilibili, bay baling mkef di labat, dunan to
tmaku ku demen to mwe knun fagu di leges.
2Kabayito fusuk di ba takab, dunanito mifat dad
bilibili. 3Naito munungiba takab, falohan kenen
tlon kat satu dad bilibilin fagu di dagitla, na neben
ale lamwa. 4 Na di kagalwa kdee bilibilin, magu
kenen gsen di munala na mlalo i dad bilibilin du
dilela i taluan. > Kabay la ale mlalo i to lala dile,
bay balingla kenen knila du lala nilé i taluan.”

6 Ani i fléd tulen Dyisas di dale, bay lala glabat i
gumtatekan.

Dyisas i too fye Mifat bilibili

7Taman léman talu Dyisas di dale, manan, “Tu-
lengu gamu i kaglutan, agu i dalan gufusuk i dad
bilibili di bkukula. 81 kdee dad muna di deg, i dad
tamdo dad ise glut tdo, salngad ale i dad to tmaku
namwe knun fagu dileges. Kabay dad bilibiligu la
ale flinge dale. ° Agu i gufusuk dad bilibiligu. Na
ne i fusuk fagu di deg, nun kagalwaan. Na landé
gukulangan du salngad kenen i bilibili fusuk na

lamwa, du fye mite gumteban. 101 to tmaku alo
fusuk déén du tmaku, mano, ku demen falmo, bay
agu, salu agu dini, du fye nun falami nawaidad to,
na ifalami nawa blégu di dale lande gukulangan.

11 «“Agu i too fye mifat bilibili, du i fye mifat
bilibili blénikton di fati du fye galwa dad bilibilin.
12 Kabay i to alo tnaden mifat dad bilibili na ise
mfun dale, di kiten satu ayem di bnas salu di dad
bilibili, balingan ale tnagak na mila. Taman nakét
aleiayem di bnas, na sanbalétan i dademe. 13 Mila
ito tnaden, du ise kenen mfun i dad bilibili, na la
ale mabtas di kenen.

14-15«Aguitoo fye mifatidad bilibili. Sgade gami
ma, na salngad én i kasgademi i dad bilibiligu. Na
gatlagad agu mlé i ktogu di fati du fye galwa ale.
16 Na nun dademe dad bilibiligu, 1la fa gakuf di
lumbuk nifatgu ani. Na légu ale nebe kadang, na
flinge ale i talugu. Na masasatu kdeela di satu
lumbuk kadang, na alo satu mifat dale.

17 “Too bong nawa i Magu deg du gatlagad agu
mlé i1 ktogu di fati tlas dale, du fye balu ku mati
agu, léman agu mték. 18 Lande to fakay gamfati
deg, bay mati agu kadang du mda sa di deg knaye.
Nun kaglutgu mlé i ktogu di fati, na nun kaglutgu
mawi dun du aniidek Ma deg.”

19 Di kaklinge i dad Dyu i man Dyisas ani,
taléman sahal i fandamla. 20 Dee di dale talu, na
manla, “Book kenen du nun busawan! Kan ku
fanlingeyu kenen?”

21Na manidademe, “Ise én talu i to nun busaw!
Gmagan ke busaw fgulé i to bute?”

Ila kafaglut i dad to Dyu ku Dyisas

22 Na kel i bang i fista dad Dyu i kafaldamla i
klaneb na kuman i Bong Gumne Dwata déén di
syudad Dyérusalém, gasla di dangan katno. 23 Na
salu Dyisas di Bong Gumné Dwata, na magu kenen
di balkun dnagit Balkun Solomon. 24 Na stifun
i dad Dyu di safédan, na snalekla kenen, manla,
“Kilen ke ktulenam gami i kaglut du fye la lwe
nawami? Ku ge i Mgalék Dwata, fbangalam di
gami.”

25 Na tmimel Dyisas, manan, “Tagtulengu di
gamu, bay knean la gamu faglut. I dad tnikeng
nimogu fagu di dagit Ma, én tmulen gabla di deg,
26 bay layu fnaglut, du ise gamu i dad bilibiligu.
27Du i dad bilibiligu, flinge ale i tnalugu, na dilegu
ale, na mlalo ale deg. 28 Banlégu ale nawa landé
sen, na la ale malmo di salala, na lande gamlad
dale mda di deg, 29 du Magu Dwata i mlé dale
di deg, too kenen mdatah di kdee, taman landé
gamlad dale mda di ifat Magu. 30 Ma na deg, satu
gami.”

31Kaklinge dad Dyu ani, mulut ale batu du fanla
kenen tnuda, 32 bay man Dyisas di dale, “Tafitegu
di gamu dee dad fye nimo fimo Magu deg. Né ke di
dad nimogu i gumdayu tmuda deg batu?”

33 Na tmimel i dad Dyu, manla, “Ise ku dad fye
nimo duenmi tmuda ge batu, bay du fdanaam i
kdatah Dwata, du fasngadam i ktom di kenen, na
blaam ge sa alo to!”

34Na tmimel Dyisas, manan, “Tafsulat Dwata di
flaloyu, manan, ‘Tagmangu, gamu sa dad dwata.’
35 Na too glut i Tnalu Dwata, na la fakay mgili.
Na ku dad dwata i katlo Dwata i dad to gumlén

i Tnaluan, 36 na kan ku manyu fdanagu i kdatah
Dwata di kmangu agu i Tingaan, du agu sa i
Mgalék Ma dekan dini di tah tana? 37 Na ku ise
énnimogu dad nimo Magu, na nangyu agu fnaglut.
38 Kabay ku én nimogu dad nimo Magu, fnaglutyu i
fye nimogu balu layu agu fnaglut. Du ku fnaglutyu
én, gadéyu mné Ma di deg, na mné agu di kenen.”

39 Na tafanla kenen kanfe 1éman, bay galwa ke-
nen déén.

40 Na mda Dyisas mifal i yéél Dyordan salu di
banwe gal gumunyag Dyan di muna, na flo mne
ditu. 41 Na dee dad to salu di kenen, du én manla,
“Balu landé dad tnikeng i mgimo Dyan, bay i kdee
gmanan gabla ku Dyisas slame glut.” 42 Na dee
dad to déén faglut di ku Dyisas.

11

I kfati Lasarus

1 Na nun to fandas dnagit ku Lasarus mne di
Bétani, i lunsud gumneé Méri na flanekan libun
Marta. 2 Méri ani, dunan i mkok i fangbun di
bli Dyisas, na nifun i wakan. I fandas ani dunan
flanekan lagi Lasarus. 3 Na nun to dek i lwe libun
ani salu di ku Dyisas du man di kenen, “Amu,
fandas Lasarus i toom kando.”

4 Di kaklinge Dyisas ani, manan, “I gukel i
fdasan ani ise ku fati, bay mkel ani du fye mag-
dayen Dwata na 1é magdayen i Tinga Dwata fagu
ani.”

5> Na bong nawa Dyisas dad saflanek Marta,
Méri, na Lasarus. 6 Na di kaklingen fandas Lasarus
funan mne di gumnean Ilwe butang fa, ”na kafnge

én, man Dyisas di dad gal mlalo kenen, “Samfulé
ito di banwe Dyudiya.”

8 Kabay man i dad gal mlalo kenen, “To Tamdo,
falami ani tafan ge tnuda i batu du dad Dyu mayée
mati ge, na kan ku samfulé ge ditu?”

9Na tmimel Dyisas, manan, “Fakay sa fa ku salu
ito ditu du sfalo lwe uras i sduh, na ku magu i to
di mdubh, la sa tlaab, du malwa fa. 10 Kabay ku di
butang i kagun tlaab kenen du kifu.”

11 En timel Dyisas dale, na kafnge én, manan,
“Gkudang i demeito sgalak Lasarus, bay salu agu
ditu ani du nukatgu.”

12Na manidad mlalo kenen, “Amu, ku gkudang
kenen, too fye, du takagun mgulé.” 13 Kabay én
kayean fgade tamati Lasarus, bay i fandam dad
mlalo kenen ku btal kenen kudang.

14 Taman too fbangal Dyisas di dale, manan,
“Tamati Lasarus, 15 na too fye du la gnumahgu
kenen mto du fye teenyu i mkel kadang na faglut
gamu. Mda ito nan salu di kenen.”

16 Na talu Tomas, i dnagit Fingin, di dademen
mlalo ku Dyisas, manan, “Ditu ito, fye ku gagin ito
i kfati Amuito.”

I'klala Dyisas ku Marta na Méri

17 Di kakel ale Dyisas di Bétani lingen tafat
butang nan i klo Lasarus di lam lbang. 18 Na
mdadong 1 tukay banwe Bétani di syudad
Dyérusalém, nun ke tlu kilumitru i kawagan,
19 taman dee dad Dyu salu di ku Marta na Méri du
mlala dale mda di kfatilagila. 20 Di kaklinge Marta
mdadong Dyisas, lamwa kenen du snitongan, bay
fanak Méri di gumnéla.

21 Na man Marta di ku Dyisas, “Amu, ku alo ge
dini di kafdas lagimi la sa moon mati. 22 Kabay
gadégu balu ani, ku tan i fnim di Dwata blén ge.”

23Na man Dyisas di kenen, “Mték 1éman lagim.”

24 Na man Marta, “Hae, gadégu mték kenen
1éman du magin kenen di kték dad to mati kadang
di fulé duh.”

25 Na man Dyisas di kenen, “Agu sa mték i dad
mati, na agu sa mlé nawa, taman balu simto to
faglut dideg balu ku mati kenen, mto kenen 1éman.
26 Na balu dad to mto fa ku faglut ale di deg nun
nawala landé sen. Man, fnaglutam ke i mangu
ani?”

27 Tmimel Marta, manan, “Hae Amu, fnaglutgu
ge i Tinga Dwata, dunan Krayst i Mgalék Dwata
fakangan fsalu dini di tah tana.”

Mngel Dyisas

28 Di kafnge Marta man ani mulé kenen, na tlon
flanekan Méri du stulen ald ale, manan, “Tadini
i To Tamdo, na snalekan ge.” 29 Di kaklinge Méri
dun, gasil kenen tadag na smitong ku Dyisas, 30du
l1a fa kel Dyisas di gumneé ale Méri, bay déén fa
kenen di gusmitong Marta kenen. 31 Nun dad
Dyu dademe Méri di gumnean mlala kenen, na
di kitela kenen gasil tadag na lamwa, mlalo ale
kenen du man nawala ku salu kenen di lbang du
mngel ditu.

32Dikakel Méri di gufanak Dyisas teenan kenen,
na lkuad kenen di munan, manan, “E Amu, ku alo
ge dinj, la moon mati i flanekgu.”

33 Di kite Dyisas mngel Méri na i dad Dyu mlalo
kenen, too matdel i nawan na mlidu, 34 na manan,
“Tane i gulambangyu kenen?”

Na tmimel ale, “Ditu ito, Amu, fye teenam.”

35 Na mngel Dyisas. 36 Taman man i dad Dyu,
“Neyeyu, too bong nawan ku Lasarus.”

37 Kabay man i dademe, “Kenen sa i fgulé i to
bute, kan ku laan gafgulé ku Lasarus du fye laan
mati?”

I kték Dyisas ku Lasarus mda di fati

38 Na léman too matdel nawa Dyisas, na salu
kenen di gulambangla ku Lasarus, dunan satu
ilib, na nun batu sang di baan. 39 Na man Dyisas,
“Nweyuibatu én.”

Kabay Marta, libunito mati, manan, “Amu tafat
butang i klon lbang, na tasase nan i bunan.”

40 Na man Dyisas di kenen, “Lagu ké gman di ge
teenam kadang i kdatah Dwata, ku faglut ge?”

41 Taman nwela i batu sang i lbang. Na Ingala
Dyisas di langit, na manan, “Ma, bong fye di ge du
fanlingem agu. 42 Gadégu galam agu fanlinge, bay
mangu ani mda di dad to tadag dini, fye faglut ale
na geimdek deg.”

43 Na kafngen man ani, toon falbong i taluan
tamlo, manan, “E Lasarus, lamwa ge!” 44 Na
lamwa i tamati, na maglabéd i blian na sigalan
safut gal fungas i to mati, na nun safut labéb di
bawehan.

Na man Dyisas di dale, “Nbelyu safut fungas
kenen du fye gagu.”

45 Na dee di dad Dyu mlald ku Méri na mite i
nimo Dyisas ani faglut di kenen. 46 Kabay dademe

di dale, salu ale di dad Farisi, na tulenla dale i
mgimo Dyisas ani. 47 Taman stifun i dad ulu i dad
ba di Dwata na dad Farisi magin i dademela dad
gal mukum, na stulen ale, manla, “Tan i kiboito
ku Dyisas, du dee tnikeng mgimoan? 48 Du ku
bayaito, faglut i kdee dad to kadang di kenen, na
salu dini i dad ganlal di banwe Roma du falmola i
gumangamfuito na banweito ani.”

49 Na talu satu di dale déén dnagit ku Kayafas,
dunan i gumdatah i dad ba di Dwata di fali én, na
manan, “Lande sa gnadeyu! 50 Layuke gade i gafye
gamu. Fye fa ku alo satu to mati du tlas i kdee dad
to du fye la malmo i kdeeito dad Dyu.”

51T gman Kayafas ani ise mda alo di kenen fan-
dam, bay du kenen gumdatah i dad ba di Dwata
di fali én, ftalu Dwata kenen du fye falan fgadé, na
tafan mati Dyisasdutlasikdee dad to Dyu, 52naise
ku ald dad Dyu duenan mati, bay du fye masasatu i
kdee dad nga Dwata masbalét di klamang banwe.
53 Na taman mda di duh én, stulen dad ulu i dad
Dyu du mngabal kfagu mati ku Dyisas.

54 Taman tala nan lamngab Dyisas di gumite
i dee dad Dyu kenen, bay salu kenen di tukay
banwe dnagit Ifraim mdadong di banwe lande to
mneé déén. Na ditu gumnean magin i dad to mlalo
kenen.

55 Na mdadong nan bang i fista dad Dyu dnagit
Duh Kaglius, taman mnagad dee dad to mda di
dademe banwe salu di Dyérusalém du fye mimen
ale i flalo dad Dyu gabla di klaneb i ktola di 1a fa
mangamfu di Dwata. 36 Na di slengla déén di Bong
Gumne Dwata, fanngaballa Dyisas, na sasalek ale,
manla, “Tan i fandamyu? Salu Dyisas di fista ani

ku demen 1a?” 57 Na nun tafgade dad uluidad ba
di Dwata na dad Farisi di dad to, ku nun to gmadeé
i gusabla Dyisas, tnulen ale du fye kanfela kenen.

12

I kafkah Mériifangbun di bli Dyisas
(Matyu 26:6-13; Mark 14:3-9)

1Nam butang dila fa kel i fista Duh Kaglius salu
Dyisas di tukay banwe Bétani di gumneé Lasarus,
dunan i to ntékan mda di fati. 2 Na déén gukmaan
Dyisas di flabi én du nimola kakaan aféla kenen.
Marta i malel, na Lasarus satu di dad kmaan di
saféd Dyisas. 3 Na nwe Méri i tnga kilu fangbun
dnagit nardo too mabtas dulande bolan, na kokan
di dad bli Dyisas, na én ifun dun i wakan. Na
langub i fye bun klamang gumnela.

4Kabay talu Dyudas Iskariyot, satu di dad mlalo
ku Dyisas, (dunan i fan mangkal kenen di fati,)
manan, > “Tay, too bong btasifangbun ani! Nun ke
tlulatu denari.* Fye fa ku fablin na blénibayadan
di dad to landé.” 6I duenan man ani, ise ku mda
di kakdon i dad to landé, bay du to tmaku kenen,
dukenenimagotigufkah filak ale Dyisas na galan
nwe i dademe filak déén.

7 Kabay man Dyisas, “Bayayu kenen. Falohyu
du fye fatlagadan i fangbun ani di kalbang deg.
8 Gal nun dad to landé mdadong di gamu fakayyu
tnabeng, bay deg, la agu mlo mne di safédyu.”

I fan kfatila ku Lasarus

* 12:5 Satu denari dunan itaden di sduh di banwe Israél.

9Dikaklinge i dee dad Dyu ditu Dyisas di banwe
Bétani, salu ale ditu du neyela kenen. Na ise ku
alo kenen kayeéla teen, bay kayela teen Lasarus, i

to ntékan mda di fati. 10Na ani duen dad ulu i dad
ba di Dwata mayé mati ku Lasarus, 11 du i kték

Lasarus i gumda dee dad Dyu tmagak i tdo dad
ulula na baling faglut di ku Dyisas.

I kfusuk Dyisas di syudad Dyérusalém
(Matyu21:1-11; Mark 11:1-11; Luk 19:28-40)
12Di tmadol duh linge i dee dad to di Dyérusalém
malo i fista Duh Kaglius tafan salu Dyisas déén.
13 Na nweéla dad taglang falmira, na lamwa ale
smitong kenen, na tamlo ale, manla,
“Dnayenito Dwata!
Too nun kafyeito salu dini mebeiglal Amuito
Dwata

Kenen i Hari dad bel Israél.” o _
14 Na nun teen Dyisas satu tinga dongki, na

én i snakayan, taman gdoho i tafsulat Dwata di
Tnaluan, manan,
15 “Gamu dad to di Sion,t nang gamu liko.
Neyeyu, du fan kel i hariyu.
Smakay kenen di tinga dongki.”

16 Na di duh atu 1a glabat i dad mlalo ku Dyisas,
na i ksalun di Dyérusalém i kagdoho i sulat dad
tugad Dwata, bay kafnge i ktékan na kasfuléan
di langit gafaldamla i sulat dad tugad Dwata, na
glabatla kdee sulatla gabla ku Dyisas tagdoho.

17Na i dee dad to magin di ku Dyisas di katlon
ku Lasarus mda di lbang di ktékan kenen mda di
fati, tatmulen ale i tateenla. 18 Taman dee dad

T 12:15 satu dagit Sion, dunan Dyérusalém.

to smitong kenen, du talingela gabla di tnikeng
tanimoan. 19 Taman stulen i dad Farisi, na manla,
“Neyeyu talande kiboito du i kdee dad to mlalo
kenen nan.”

Idad to ise Dyu mayé smite ku Dyisas

20 Na nun dad to Grik malo i fista di Dyérusalém
du mangamfu ale di Dwata balu ise Dyu ale. 21 Na
salu ale di ku Filif, satu mlalo ku Dyisas mda di
banwe Bétsayda déén di Galili, na manla, “Kayemi
smite ku Dyisas.”

22 Taman salu Filif di ku Andru, na tnulenan,
na lwe ale salu di ku Dyisas du tmulen kenen.
23 Na tmimel Dyisas, manan, “Takel nan i bang
kafdatah Dwata deg, i dnagit Tinga To. 24 Tulengu
gamu ikaglutan, i lawehgu salngad i bné du ku la
lbang di tana laan gambunge. Kabay ku talbang
di tana dee bungen. 25Ne i to too kmabas i kton
na knean di tah tana ani, knean mati, bay ne i to
la kmabas i kton na kné di tah tana, nun nawan
lande sen. 26 Ku nun to maye mbaling saliggu, too
kenen mlalo deg, du fye balu né gumnégu déén i
saliggu di safédgu. Na ku nun to mimen i knayégu
fdatah kenen i Magu.”

I kafgadeé Dyisas gabla di kfatin

27Na man Dyisas, “Too msamuk i nawagu! Tan
i fye mangu? Ku fnigu di ku M3, fye falwaan agu
di kaflayam fan kel, 1a sa fye, du i kaflayam ani i
duengu salu dini.” 22 Naman Dyisas di Maan, “Ma,
fitem i kdataham fagu di kaflayamgu ani.”

Na nun talu mda di langit tmimel, manan,
“Tafitegu i kdatahgu, na lémangu fite.” 29 Dee
dad to déén, na di kaklingela i talu ani, manla,

“Takmilet!” Na man i dademe, “Nun ké kasaligan

Dwata talu di kenen.”
30 Kabay man Dyisas di dale, “Ise ku deg duen

1 nun talu gine, bay gamu du fye faglut gamu.

31 Takel nan i duh kukum Dwata i dad to dmuen
kenen, na kfisan ku Satanas, to magot i tana ani.

32Na agu, ku tanketla agu kadang mda di tana ani,
fsalugu di deg kdee dad to.” 331 duenan man ani
du faglabatan dale i kfagu kfatin di krus.

34 Na tmimel i dad to, manla, “Tanun gatdo
di gami mda di Tnalu Dwata na Krayst i Mgalék
Dwata mto kel di landé sen. Na kan ku manam,
nket i dnagit Tinga To di krus! Simto ke i Tinga To
manam ani?”

35Na tmimel Dyisas fagu di fléd, manan, “I salo
lamwa i fandamyu la mlo fa di safédyu. Taman di
slengan fa dini, tooyu lalo i knengan ken gnumah
gamu iKkifu, duitomagu di gukmifun la sa gmadeé
i gusalun. 36 Na di klon fa mné di safédyu nun
kalwa, taman faglut gamu di salo du fye mbaling
gamu dad nga i kalwa.”

Idad Dyu la faglut di ku Dyisas
Di kafnge Dyisas mangman i kdee ani gine,
tnagakan i dad to déén na salbuni. 37 Kabay balu
tadee dad tnikeng nimo Dyisas di munala kneanla
ale faglut di kenen, 38 taman gdoho i man i tugad
Dwata Isaya, manan,
“Amu, lande ali to faglut i tulenmi.
Lande ali to gamlabat i bong kaltulusam
tafitem di dale?”
39Na tulen Isaya i duenla la faglut, manan,
40 “Gambet tabnute Dwata i matala,
na snafangan i fandamla,



Dyan 12:41 i Dyan 12:50

du fye la ale mite,
na la ale gamlabat,

du ku mite ale na gamlabat ale,

tmagak ale dad sasé nimola

na fangulégu ale di dad salala.”
41T duen Isaya gman ani du tateenan i kdatah
Dyisas, na tulenan gabla di kenen.

42 Kabay balu fa ani, dee dad ganlal i dad Dyu
faglut di ku Dyisas, bay knean lala tulen gabla di
kafaglutla du liko ale i dad Farisi, du ken falwala
ale mda di dad gal gusatdola, na 1a ale nan fakay
fakuf di dale. 43 Hae, lande manla, du i toola kaye
i kdayen dad to mdatah fa di kdayen Dwata dale.

I'tnalu Dyisas i mukum dad la dmawat dun

44 Na fangal Dyisas i taluan, manan, “Ne i to
faglut di deg, ise ku alo deg i fnaglutan, bay léan
faglut di Dwata, i mdek deg. 45 Na ne i to mite deg
1éan teen i mdek deg. 46 Agu i salo salu di tah tana
du lamwa fandam i dad to, du fye i kdee dad to
faglut di deg la nan fadlug mne di kifu.

47“Na ku nun to mlinge i tnalugu, nalaan nimen
dun, lagu kenen nukum, du ise én duengu salu
di tana du mukum dad to, bay du fye falwagu i
dad to di kaflayam. 48 Kabay ne i to la dmawat
deg, na la mimen i dad tnalugu nukum kadang di
sangal duh. Naimukum kenen dunan dad tnalugu
ilaan nimen, 49 du i mangu ise mda di deg knaye,
bay mda di knaye Magu i mdek deg na fgade deg i
mangu na tdogu. 59 Na gadegu i dek Magu gumda
nawa lande sen, taman kdee fgadé Magu, én alogu
man.”

13

I kalob Dyisas i bli dad gal mlalo kenen

1 Alo sbutang gde klo kel i fista Duh Kaglius. Na
gadé Dyisas takel i bangan tmagak i banwe du
samfulé ditu di Maan. Mda di katbuan too bong
nawanidad ton diniditah tana, na di gusenan ani
toon fite i kalbong nawan dale.

2 Na di kakaan ale Dyisas i knaan flabi, tafala
fkah Satanas di fandam Dyudas Iskariyot, tinga
Simon, fye mangkal ku Dyisas. 3 Na gade Dyisas
tasalig Maan di kenen kagot i kdee. Na gadean
Dwata i gumdaan na gusamfuléan. 4 Kabay balu
aniibong kdatahan knean tadag kenen di slengla
kmaan, na nlusan lafin saulan, na labédan di
awekan twalya. 5 Kafnge én, nkokan yéél i flang-
gana na tambu malob i bli dad mlalo kenen, na
én ifun dun i twalya labédan di awekan. 6 Na di
kakelan di ku Simon Fiter, man Fiter di kenen,
“Amu, ge ke malob i dad bligu?”

7Na tmimel Dyisas, manan, “Ani, laam fa glabat
inimogu, bay glabatam kadang.”

8 Kabay man Fiter, “La sa fakay ku ge malob i
bligu!”

Na tmimel Dyisas, “Ku lagu nalob i dad bliam
taise ge to nfungu.”

9 Na man Simon Fiter, “Amu, ku én i kagkahan,
nang ku alo bligu i nalobam, bay i kmalgu fa na
ulugu.”

10 Na tmimel Dyisas fagu di fléd, manan, “I to
tafnge dyo tamlaneb nan, taman balu alo blian i
nalob. Na gamu, tamlaneb gamu, bay alo satu di
gamu la mlaneb.” 111 duen Dyisas man, “Alo satu

di gamu i la mlaneb,” du tafalan gade ku simto i
mangkal kenen di fati.

12 Na di kafngen malob i bli dad mlald kenen,
1émanan Isak i saulan gine, na samfulé di gusuden-
gan, na manan, “Glabatyu dé i nimogu di gamu
gine? 137 katloyu deg ‘To Tamdo’ na ‘Amu’, na
glut sa, du agu sa i dunan. 14 Na taman du agu
1 Amuyu na To Tamdo gamu, tafdanagu ktogu du
malob i dad bliyu, fye ku salob gamu bli. 151
nimogu gine, gufitegu di gamu kafdana i ktogu, du
fye ganbetyu. 16 Tulengu gamuikaglutan,isaligla
mdatah di Amun, naito dek, la mdatah di to mdek
kenen. 17 Na du glabatyu i tdogu di gamu ani, nun
kafyeyu ku nimenyu.

18 “Kabay nun satu di gamu lagu fakuf di
mangu ani, du gadégu i mne di nawayu dad
mgalékgu. Kabay la fakay ku la gdoho i gman
di Tnalu Dwata gabla di to mangkal deg, manan,
‘I to msong deg kmaan, mbaling to dmuen deg.’
19 Tatulengu gamu ani di laan fa kel du fye di kake-
lan kadang faglut gamu i gmangu gabla ku simto
agu. 20 Tulengu gamu i kaglutan, i to dmawat balu
simto to dekgu, salngad ku dnawatan agu, na i
dmawat deg dnawatan Magu Dwata, i mdek deg.”

I kafgadé Dyisas gabla di to mangkal kenen
(Matyu 26:20-25; Mark 14:17-21; Luk 22:21-23)
21Dij kafnge Dyisas mangman ani, too msamuk i
nawan, na nun fgadean di dale, manan, “Tulengu
gamu i kaglutan, nun satu di gamu fan mangkal
deg di fati.”
22Na alo seye i dad gal mlalo kenen du lala gade
ku simto di dale i manan. 23 Na nun satu di dad

gal mlalo kenen i toon kando fagléd di kfe Dyisas.
24 Taman kmatuk Simon Fiter di to én, na manan,
“Snalekam kenen, ku simto i manan.”

25 Taman du too mdadong i to én di ku Dyisas,
manan, “Amu, simto i mangkal ge?”

26 Na tmimel Dyisas, manan, “Lnabgu i fan
ani di tukung, na ku ne i to gumlégu dun, én sa
i dunan.” Kafnge én, Inaban i fan na blén di
ku Dyudas, tinga Simon Iskariyot. 27 Di kagwe
Dyudas i fan, fusuk Satanas di kenen. Taman
man Dyisas di kenen, “Gasilam nimo i kayeam!”
28 Kabay landé di dale gmade i gumtatek i gman
Dyisas di ku Dyudas. 29 Na du Dyudas i gal magot
i gumkah filakla, én fandam i dademe ku dekan
kenen mayad i klidula di fista, na ku ise én, ken
dekan mlé filak di dad to lande, bay ise sa.

30 Na taman di kagdawat Dyudas i fan blé Dy-
isas, lamwa kenen. Na di kalwaan, tabutang nan.

I falami flalo blé Dyisas

31 Na di kalwa Dyudas, man Dyisas, “Ani i bang
kfite i kdatahgu, agu i dnagit Tinga To. Na lé fite
Dwata i kdatahan fagu di deg. 32 Ku gfite kdatah
Dwata fagu di deg, 1éan fite i kdatahgu, na tala mlo
ani kfiten dun.

33“Dad ngagu, tala agu mlo mne di safédyu, na ku
tala agu dini fanngabalyu agu, na mangu di gamu
ani, salngad i tagmangu di dad uluito dad Dyu, ‘La
gamu gsalu ditu di gusalugu.’

34 “Na nun falami flald blégu di gamu, dunan
sakdo gamu. Kandoyu i dademeyu faglut salngad
i kakdogu gamu, 35 du ku sakdo gamu, gade i kdee
dad to, gamu dad mlalo deg.”

I kafgadeé Dyisas i kbalew Fiter
(Matyu 26:31-35; Mark 14:27-31; Luk 22:31-34)

36 Na smalek Simon Fiter di ku Dyisas, manan,
“Amu, né fanam gusalu?”

Na tmimel Dyisas, manan, “I fangu gusalu la
gamu fa gagin deg, bay di satu duh mlaldo gamu
deg.”

37 Na man Fiter, “Kan ku la agu gagin ge ani?

Tagatlagad agu magin ge balu ku mati agu mda di
ge.”
38 Na smalek Dyisas, manan, “Too glut dé i
manam, na balu mati ge mda di deg? Tulengu ge
i kaglutan, kadang butang ani, di la fa kamleet i
anuk tmulen ge tlu dulé na laam agu dile.”

14

Dyisas idalan salu di Ma

1 Na talu Dyisas 1éman di dad gal mlalo kenen,
manan, “Nangyu fsamuk i nawayu, bay faglut
gamu di Dwata na 1é gamu faglut di deg. 2 Nun
dee gumne di gumneé i Magu, na salu agu ditu du
fnatlagadguigumneyu. Nakula glut anilagutulen
dun di gamu. 3Na di kafngegu fatlagad i gumneyu
ditu 1émanta gamu sanfulé du nebeta gamu ditu di
gumneégu, du fye balu ne gumneégu 1é gamu ditu.
4Na tagadéyu idalan salu di banwe gusalugu.”

5> Kabay man Tomas di kenen, “Amu, lami gadeé
ku né gusalum, taman tan i kgadémi i dalan salu
ditu?”

6Na man Dyisas di kenen, “Agu i dalan salu ditu,
na aguigumda i kaglut na falami nawa. Lande to
fakay salu di Ma ku laan funa magu di deg. 7 Na



Dyan 14:8 lvi Dyan 14:19

ani, du tagadéyu agu, taman gadéyu Ma. Na mda
ani, gadéyu kenen, na léyu teen.”

8 Na man Filif, “Amu, silang fye nawami ku
tafitem gami Ma.” 9 Na man Dyisas, “E Filif, tamlo
agu mne di safédyu, na laam agu fa gade? Ne i
to mite deg teenan Ma. Taman kan ku manam,
‘Fitem gami Ma?" 10 Kan, la ge ke faglut na agu
mne di Ma, na Ma mne di deg? Ise mda di deg i
dad gmangu di gamu. I kdee mgimogu, Dwata sa
i mimo dun du mneé kenen di deg. 11 Fnaglutyu
moon i mangu agu mne di Ma na kenen mne di
deg. Kabay, ku la gamu faglut fagu di mangu
ani, faglut gamu fagu di dad tnikeng mgimogu.
12 Tulengu gamu i kaglutan, né i to faglut di deg
salngad i gaganan nimo di dad nimogu na mdatah
fa nimoan di deg du salu agu di Ma. 13 Na balu tan
ifniyu di Ma fagu di dagitgu, nimogu, du fye gfite i
bong kdatah Ma fagu di Tingaan. 14 Hae, balu tan
i fniyu fagu di dagitgu nimogu.

I fakang gabla di Tulus Dwata

15 “Ku bong nawayu deg, nimenyu sa i dad
flalogu. 16 Na mni agu di Ma fye blén di gamu satu
To Tmabeng, du fye mné kenen di gamu kel di
lande sen 17 dunan Tulus Dwata, i Tamdo i Kaglut.
I dad to di tah tana ani dmuen Dwata, lala kenen
gdawat du lala kenen dile, na lala gadé ku simto
kenen. Kabay gamu, gadéyu kenen, du déén kenen
di gamu, na mne kenen di lam nawayu.

18 “Tnagakta gamu ani, bay lata gamu tati baya
gambet i ilu, du samfulé agu léman di gamu.
19 Tamdadong nan i bang la kite deg i dad to
dmuen deg di tah tana ani, bay gamu kadang

teenyu agu. Na du nun nawagu landeée sen, nun
nawayu landé sen. 20 Di kakel i duh én, gadeéyu
mne agu di Ma, na mne gamu di deg na mne agu
di gamu.

21“Simto to gmadé na mimen i dad flalogu, kan-
bongan agu nawa, na i to mbong nawa deg, bong
nawami Ma kenen, na fgadégu di kenen gabla di
ktogu.”

22 Na man Dyudas di kenen, ise ku Dyudas
Iskariyot, manan, “Amu, kan ku fgadeam i ktom
di gami alo na la di dademe to di tah tana?”

23 Na tmimel Dyisas, manan, “Né i to kambong
nawa deg, nimenan i dad tdogu, na bong nawa
Magu kenen, na lwe gami Ma mné di kenen.
24Kabay i dad to la mbong nawa deg la sa mimen
dad tdogu. Na i tdogu gamu la sa mda di deg
fandam, bay mda di fandam Ma, i mdek deg.

25 “Tatulengu di gamu kdee ani di klogu fa mné
di safédyu. 26 Kabay i To Tmabeng, dunan Mtiu Tu-
lus dek Magu di gamu du tlas deg faglabat kdee di
gamu na fafaldam gamu kdee tatulengu di gamu.

27 “Tagakgu gamu ktanak nawa dunan ktanak
nawa mne di deg. Na ktanak nawa blégu gamu
ani, 1a salngad i blé dad to di tah tana. Taman
nangyu fsamuk i nawayu na nang gamu liko.

28 “Talingeyu i gmangu, ‘Tagakgu gamu, bay
lémangu samfulé di gamu.” Ku too bong nawayu
deg too gamu flehew, du tafan agu samfulé di Ma
du mdatah kenen di deg. 29 Na tatulengu di gamu
di laan fa kel du fye di kagdohoan kadang too
gamu faglut di deg. 30 Tala agu mlo stulen di gamu,
du Satanas, i mebe i dee sase di tah tana ani, tafan

kel. Lande kiboan mebe deg, 31 bay én nimogu
i fimo Ma deg, du fye gade i kdee dad to ku tan
kalbong nawagu ku Ma. Na taman tadag gamu.

“Mda ito nan.”

15

I kaflingen Dyisas i kton di laweh grép

1Na tulen Dyisas fléd ani, manan, “Agu i too glut
laweh i fule grép, na Magu i mifat i fule. 2 Kdee
dad fangagu la munge kanlangan, bay i kdee dad
fanga munge toon fnaya du fye matnu i kbungela.
3 Na gamu i dad fanga tamfaya du tafnaglutyu i
dad tnalugu tatdogu di gamu. 4 Too gamu mné
di deg, na mne agu di gamu. Du gambet i fanga
ku mkah di laweh i fule 1a gambunge, salngad én
gamu, du ku la gamu mné di deg, landé bunge i
kafaglutyu.

5 “Agu laweh, na gamu dad fanga. Na gam-
bet i fanga ku fadlug gamu mne di deg na mne
agu di gamu, too gamu gambunge, bay lande fye
mgimoyu kumkah gamu dideg. $Nadad tola mne
di deg, bat kadang gambet dad fanga maklang na
mlanas. Na nuku dad fanga én na bat di lifoh na
snakuf. 7 Ku fadlug gamu mneé di deg, na mné
i Tnalugu di nawayu, na balu tan fniyu di deg
blégu gamu. & Ku too gamu munge i dad fye nimo,
dnayendad toibongkdatah Magu, na gadela gamu
dad to gal mlalo deg.

9 “Salngad kakdo Ma deg i kakdogu gamu,

taman too gamu mneé di kakdogu. 10 Ku nimenyu
dad flalogu, mne gamu di kakdogu, salngad deg,

du nimengu dad flalo Magu, na mné agu di kak-
don. 11 Tagmangu kdee ani di gamu du fye mne i
klehewgu di gamu, na du fye too sikof'i klehewyu.
12 Ani flalogu di gamu, sakdo gamu salngad kak-
dogu gamu. 131 too mdatah kakdo fite satu to
di demen sakdo, dunan ani, ku blén i kton di
fati du falwaan kenen. 14 Na gamu dad too glut
demegu sakdo ku nimenyu dad flalogu. 15 Na
lagu gamu nan tlo lifan, du i amu, laan sa fgade
i fanan nimo di dad lifan. Kabay katlogu gamu,
dunan dademegu sakdo du kdee fgade Magu di
deg tafgadégu di gamu. 16 Ise ku gamu malék deg,
bay agu malék gamu. Nalékta gamu du fye munge
gamu i fye nimo balu ne gusaluyu, na du fye nun
gukel i nimoyu. Na taman ku tan fniyu di Ma fagu
di dagitgu blén di gamu. 17 Taman ani flalogu di
gamu, sakdo gamu.”

I knang nawa i dad to dmuen ku Dyisas

18 “Ku i dad to mlalo i knayé banwe, mnang
nawala gamu, nang gamu tikeng du deg i mu-
nala knang nawa. 19 Kabay kaflingenta dun, ku
masasatu gamu di dad to di tah tana i mlalo knaye
banwe, tatoola gamu kando. Kabay du tala gamu
nan masasatu di dale du gamu i mgalékgu, taman
én duenla mnang gamu nawa. 20 Tooyu fandam
1 gmangu di gamu, ‘I salig 18 mdatah di amun.’
Taman du tafanlayamla agu, 1éla gamu fanlayam.
Kabay ku tanimenla i dad tdogu, 1éla nimen dad
tdoyu. 21 Kabayidad to mlayam gamu, fanlayamla
gamu du faglut gamu di deg, du lala gade Ma i
mdek deg. 22La ale banlé sala di lala kafaglut di
deg ku tala agu salu dini na tamdo dale. Kabay du

talingela i gmangu, tamanlala fakay man kulande
salala. 23 Na i dad to mnang nawa deg, mnang
nawala Magu. 24 Na ku talagu nimo i dad tnikeng i
lande dademe gmagan mimo dun, na ku lalalmen
teen, fakay manlandé salala dilala kafaglut di deg.
Kabay tateenla i dad mgimogu na knean knangla
agunawa nalélaknang nawa Magu. 25I nimola ani
gumda gdoho i gsulat di Tnalu Dwata blén dale,”
manan, ‘Knangla agu nawa balu landé gumdaan.’

26 “Ku tadekgu salu di gamu mda di Ma i To
Tmabeng, dunan Tulus Tamdo i Kaglut mda di
Ma, kenen tmulen gabla di deg. 27 Na gamu, 1é
tmulen gabla di deg, du tamagin gamu deg mda fa
di katbugu tamdo.”

1 “T duengu man kdee ani di gamu du fye la
mlungay ksaligyu ku kel kadang kdee ani, 2 du
fnang gamu kadang i dad Dyu fusuk di dad
gusatdola. Na kel i duh kadang ku nun to mati
gamu, én i fandaman ku nimoan i knaye Dwata.
3 Na i duenla mimo ani du lala gade gami Ma.
4 Kabay tatulengu ani di gamu du fye di kagdo-
hoan, gafaldamyu i dad mangu di gamu. Lagu
man ani di katbugu tamdo gamu du dini agu fa di
safédyu.

5 “Kabay ani, tafan agu mda salu ditu di mdek
deg, na landé di gamu smalek i gusalugu. ¢ Kabay
du tatulengu dad fan kel di gamu baling too mlidu
nawayu. 7 Kabay tulengu gamu i kaglutan, too
nun gufyeyu ku mda agu, du ku la agu mda, la

* 15:25 satukubad ani dunan: gsulat di flalola.

saludigamuiTo Tmabeng, bay kumda agu, dekgu
kenen salu di gamu. 8 Na ku salu kenen dini,
faglabatan di dad to di tah tana gabla di dad salala,
na i matlu dalan, na i kukum Dwata. 9 Faglabatan
dale gabla didad salaladula ale faglutdideg. 19Na
faglabatan dale i matlu dalan du salu agu ditu di
Magu, na talayu agu nan teen. 11 Na faglabatan
dale gabla di kukum Dwata dad to gamsala, du
Satanas,imebe dale, tanukum sa nan di kaflayam.

12«“Dee fa i kayegu man di gamu, bay la fa fakay
ani du too malima di gamu. 13 Kabay di kakel
Tulus Dwata, i Tamdo i Kaglut, nalakan gamu di
kaglabat i kdee kaglut. Kdee manan ise mda di
kenen, bay aloan man i lingen mda di Ma. Na
fgadean gamu i dad la fa mkel. 14 Fiten i kdatahgu
dufgadeandigamuitnalugu. 15Tkdee nfuniMagu
slame nfungu, na taman mangu, kdee tulen Tulus
Dwata di gamu mda sa di deg.”

I klidu ani mbaling kadang klehew

16 Na man Dyisas, “La mlo talayu agu teen, bay
di la mlo 1éman, 1émanyu agu teen.”

17Na sasalek i dademe dad mlalo kenen, manla,
“Tan 1 gumtatek i manan, ‘La mlo ani talayu agu
teen, bay di la mlo 1éman, 1émanyu agu teen,” na
manan, ‘du salu agu ditu di Magu?’ ” 18 Na manla,
“Tan i gumtatek i manan, ‘la mlo?’ Laito glabat i
manan.”

19 Na tagade Dyisas maye ale smalek di ke-
nen, taman manan di dale, “Snalekyu ke gabla
di gmangu, ‘La mlo ani, talayu agu teen, bay la
mlo 1éman, 1émanyu agu teen?” 20 Tulengu gamu
i kaglutan, mlidu gamu kadang na mngel, bay

i dad to la faglut di deg too ale lehew. Kabay
balu mlidu gamu dini, i kliduyu mbaling klehew
kadang. 21 Ku fkahta di libun maltien di tafan
ksut tingaan, too kenen mlidu di tafan sut tingaan,
du too sase katdukan. Kabay ku tasut, glifetan i
kliduan, du lehew kenen mda di ksut tingaan di
tah tana. 22 Na salngad én i kagkahyu du mlidu
gamu ani, bay di ksiteito 1éman, too nun klehewyu,
na landeé to gmagan mwe dun di gamu.

23 “Na di bang én, 1a gamu mni di deg balu tan.
Hae, du tulengu gamu i kaglutan, én gumniyu di
Ma, na balu tan fniyu di kenen fagu di dagitgu blén
di gamu. 24 Kel ani, lande fa fniyu di kenen fagu
di dagitgu. Mni gamu na gamdawat gamu, du fye
sikof klehewyu.”

Tagfisan Dyisas i kdee sasé

25 “Tatulengu gamu ani fagu di fléd, bay nun
duh kadang tulengu gamu gabla di Magu na lagu
fagu dun di fléd, bay toogu fbangal tmulen gabla
di kenen. 26 Na di klogu di saféd Magu mni gamu
di kenen fagu di dagitgu. Na ise nan ku agu mni di
kenen gabla di gamu, 27 du bong nawa Ma gamu,
du tabong nawayu deg, na du fnaglutyu kenen
gumdagu. 28 En gumdagu di M4, na tasalu agu dini
ditah tana, bay dila mlolémangu tagak tana ani du
samfulé agu di Ma.”

29Kafnge én, manidad mlalo kenen, “Too mban-
gal nan i manam di gami du ise fagu di fléd. 30 Na
tagademinan, gadeamikdee baluimne difandam
i dad to. Taman balu la gami smalek du tafalam
gade i fandammi. En gumdami faglut, mda ge di
Dwata.”

31 Na smalek Dyisas, “Faglut gamu nan?
32 Kabay neyeyu du nun bang, na ani dunan,
sbalét kdeeyu, na kat satu di gamu samfulé di
kenen gumneé. Kabay balu kdeeyu tmagak deg, ise
ku alogu satu, du dini Ma di deg.

33 “Tatulengu gamu i kdee ani du fye nun
ktanak nawayu mda di ksasatuyu di deg. Nun
kaflayamyu mda di dad to di tah tana ani, bay
nang gamu liko du tagfisangu kdee dmuen deg di
tah tana.”

17

I kdasal Dyisas dad gal mlalo kenen

INadikafngeikman Dyisas ani, Ingala kenen di
langit, na dmasal, manan, “Ma takel nan i banggu.
Fdataham agu, Tingaam, du fye fdatahgu ge, 2 du
tagablém di deg i glal magot kdee dad to, du fye
banlégunawalande sen kdee dad to tablém di deg.
3 Na i dad to dmawat nawa landé sen, dunan i
dad gmadeé ge, i too glut Dwata, na deg, Dyisas
Krayst, i dekam salu dini di tah tana. 4 Na tagfitegu
i bong kdataham dini di tah tana du tafanngegu i
kdee nimo tafimoam deg. 5 Na ani, Ma, fuléam di
degibong kdatah tagnegu gfun di safédam di la fa
mgimo i banwe.

6“Natafgadegu ge didad to ditah tana tasaligam
di deg. Ge i mfun dale, bay tasaligam ale di deg,
na tamgimenla Tnaluam. 7 Na gadela nan kdee
tablém deg slame mda di ge, 8 na kdee manam deg
tatulengu didale, natadnawatla. Nataman gadela
i kaglutan na ge gumdagu. Na faglut ale ge mdek
deg dini.

9 “Na ani dnasalgu ale. Ise ku dad to la faglut
di deg i dnasalgu, bay i dad to gablém di deg du
ge mfun dale. 10 Ge mfun dad nfungu, na agu
mfun kdee dad nfunam, na gfite i kdatahgu fagu
di dale. 11 Na ani, tafan agu samfulé di ge, na tala
agu mlo mne di tah tana. Kabay i dad to nfunta,
dini ale flo di tah tana. Taman Magu Too Mtiu,
nifatam ale fagu di bong tulus i dagitam, i gablém
di deg. Nifatam ale du fye sasatu ale salngad i
gite ksasatu. 12 Di knégu dini di safédla, nifatgu
ale fagu di bong tulus dagitam i gablém di deg.
Takanlunggu ale na lande di dale lana di deg, bay
alo satu, i tagne gadeéta lana, du gdoho i gman di
Tnaluam gabla di kenen.

13 “Na ani, samfulé agu di ge, na taman mangu
kdee ani di lamgu dini fa di tah tana, du fye too
magin ale deg di klehewgu. 14 Tagablégu Tnaluam
di dale, na knang ale nawa i dad dmuen ge di tah
tana, du la ale agin di knayeé di tah tana, salngad
deg. 15 Na ise ku én fnigu ku nweam ale mda
di tah tana, bay fnigu ku kanlungam ale mda
di ku Satanas.™ 16 L3 ale agin di knaye di tah
tana, salngad deg la agu agin di knaye di tah tana.
17Fagu di kaglut, dunan Tnaluam, nimoam dad to
nfunta gabla mgimo dad saligam,T 18 du tadekgu
ale tmulen Tnaluam di dad to di tah tana, salngad
kdekam deg dini. 19 Na i ktogu ani ftigu blé di
fimoam deg, du fye 1éla fti blé ktola di fimoam dale.

20 “Na ise ku alo dad tota ani i dnasalgu di ge,

* 17:15 Satukubad anidunan: i To Sasé. T 17:17 Satukubad ani
dunan: Fagu di kaglut, tnanim ale mda di dademe du fye mbaling
ale too matlu salig gabla nfun Dwata. Tnaluam i kaglut.

bay balu i kdee dad to faglut di deg kadang mda
di tdola dale, 21 Dmasal agu fye sasatu kdeela,
salngad i gite ksasatu Ma. Du mne ge di deg na
mne agu di ge. Na dmasal agu fye mbaling ale
sasatu di gite du fye faglut kdee dad to na ge mdek
deg. 221 kdatah tagablém deg, blégu di dale du fye
nun ksasatu nawala salngad i gite ksasatu. 23 Hae,
du mneé agu di dale na mne ge di deg, du fye sikof
ksasatula. Na mda én gfite di dad to di tah tana,
ge mdek deg, na bong nawam dale salngad kbong
nawam deg.

24“Ma, idad to gablém deg, kayegu ku mne ale di
safédgu di gumnégu kadang, du fye teenla kdatah
tagablém di deg dila fa mgimo i banwe, du mda di
kbong nawam deg.

25 “E Ma Too Tlu, la gmade ge i dad to di tah
tana la faglut di deg, bay gmadé agu ge, na dad
to nfunta ani gmadeé ale ge mdek deg dini. 26 Na
tafgadegu dale gabla di ge, na galgu ale fangade,
du fye i kakdom salngad i kakdom deg mneé di
nawala, na du fye mné agu di dale.”

18

I kakfe ku Dyisas

1 Di kafnge Dyisas dmasal mda kenen magu
magin dad gal mlalo kenen. Mifal ale bong sbang
Kidron. Na déén di faltu, fusuk ale di satu tana
gugfule dad kayu déén.

2 Na Dyudas, i fan mangkal ku Dyisas di fati,
tateenan tana én, du én tagné gustifun Dyisas na
dad gal mlalo kenen. 3Taman salu Dyudas ditu, na
faginan dademe sundalu na dademe dad munung

iBong Gumneé Dwata dek dad ulu dad ba di Dwata

na dad Farisi. Mebe ale dad salo na dad tekla.
4Na gade Dyisas kdee fan mkel di kenen, taman

snitongan ale, na manan, “Simto fanngabalyu?”
> Na tmimel ale, manla, “Dyisas mda di Nasarét!”

Na man Dyisas, “Agu sa dunan.” Na déén Dyu-
das,ito mangkal kenen, tadag déén di safédla. 6 Na
di kagman Dyisas di dale, “Agu sa dunan,” gfudul
ale, na fugen di tana. 7 Na léman smalek Dyisas,
manan, “Simto fanngabalyu?”

Na léman ale tmimel, manla, “Dyisas mda di
Nasarét.”

8 Na man Dyisas, “Tagmangu di gamu gine, agu
dunan. Ku agu sa fanngabalyu, falohyu dade-
megu mda.” °I duenan man ani, du fye gdoho i
gmanan di Maan, manan, “Landé lana di deg di
kdee dad to gablém di deg.”

10 Na Simon Fiter; du nun sundangan nsoan,
na tniben lifan i gumdatah dad ba di Dwata, na
masfek bali klingen gsen di kwanan. I dagit lifan

ani Malkus. ) ) ) )
11 Na nngak Dyisas Fiter, manan, “Fuléam di

lumaan i sundangam. Man nawam ké ku lagu
dnawat kaflayam blé Ma deg?”™*

I kebela ku Dyisas di ku Anas
12Naidad sundalu, na kafitanla, na dademe gal
munung, kanfela Dyisas na bnakusla kenen. 13 Na
funala nebe kenen di ku Anas, tewe Kayafas. Na
Kayafas ani, gumdatah i dad ba di Dwata di fali én.
14Na Kayafas aniimngewe dad uludad Dyuna fye

* 18:11 Satu kubad ani dunan: Man nawam ke ku lagu minum di
tabu blé Ma deg.

fa ku alo satu to mati du tlas kdee dad to du fye la
malmo kdeela.

I kbalew Fiter
(Matyu 26:69-70; Mark 14:66-68; Luk 22:55-57)
15 Na Simon Fiter na satu demen gal mlald ku
Dyisas, mlalo ale kenen. Kakella di gumne i gum-
datah dad ba di Dwata falohla deme Fiter magin
ku Dyisas fusuk di nasel i gumneé, du nile kenen
ganlal én. 16 Kabay Fiter, tadag di lwa di saféd i
takab. Na taman lamwa i dilé i gumdatah dad ba
di Dwata na stulen di libun munung i takab, na
neben Fiter di lam.
17Na smalek i libun munung i takab, manan di
ku Fiter, “Ise ge ke satu di dad gal mlalo to én?”
Man Fiter, “Ay, ise deg!”
18 Na du tno déén, mto lifoh using dad lifan na
dad to gal munung na tadag ale di glibutan du
mnalang.

I ksalek i gumdatah dad ba di Dwata ku Dyisas

19 Na smalek i gumdatah dad ba di Dwata di ku
Dyisas gabla di dad gal mlalo kenen na i tdoan di
dad to.

20 Na tmimel Dyisas, manan, “Kdee dad to
gmade i tdogu du galgu tamdo déén di gal gusatdo,
na di Bong Gumne Dwata, 1 dad gustifun i kdee
dad Dyu, na landé tdogu gbuni. 21 Na kan ku
snalekyu agu gabla di tdogu? Snalekyu dad to
mlinge dun du gadela kdee mangu.”

22 Kafnge Dyisas mangman ani, nun satu di dad
gal munung déén smamfak kenen, manan, “En ke
kiboam tmimel i gumdatah dad ba di Dwata?”

23 Na tmimel Dyisas, manan, “Ku nun mangu
sase, tulenam di dad to i ksasean. Kabay ku glut
imangu, tan duenam smamfak deg?”

24 Kafnge én, di slengan fa mbakus, febe Anas
kenen salu di ku Kayafas gumdatah dad ba di
Dwata.

I galwe kbalew Fiter
(Matyu 26:71-75; Mark 14:69-72; Luk 22:58-62)

25 Na déén fa Fiter di gumnalangan, na nun
dademe to déén manla di kenen, “Ise ge ké satu gal
mlalo to én?”

Na malew Fiter, manan, “Ise deg sa.”

26 Na déén satu lifan i gumdatah dad ba di
Dwata, flanek i to tnibe Fiter i bali klingen, na
manan, “Ise ge ke i to teengu gine di kakfé ku
Dyisas di gumule kayu?” 27 Na 1éman malew Fiter,
manan, “Ise deg.” Na én nan kakleet i anuk.

I kebela ku Dyisas salu di kanfe Filat
(Matyu 27:1-2, 11-14; Mark 15:1-5; Luk 23:1-5)
28 Di too flafus, mda ale di gumne Kayafas na
nebela Dyisas di bong gumné Gubirnador Filat.
Kabay la fusuk i dad Dyu du ken baling ale mag-
agsik di kite Dwata na taman la gagin di kakaan i

fista Duh Kaglius.t 29 Taman lamwa Filat smitong
dale, na manan, “Tan sala to ani duenyu mebe
kenen dini?”

30 Na tmimel i dad Dyu, manla, “Ku lande sala i

to ani lami nebe dini di ge.”

T 18:28 Di fnaglut lalo i dad Dyu too mabtas i dad fistala, bay ku
fusuk ale di gumne i to ise Dyu baling ale magagsik di kite Dwata,
na la ale fakay fakuf di dad fistala.



Dyan 18:31 Ixix Dyan 18:39

31Naman Filat di dale, “Ku nun salaan, gamu sa
mukum kenen fagu di urdinyu.”

Kabay man i dad Dyu, “La fakay di urdinyu ku
gami dad Dyu mukum satu to di fati.” 32 Na mkel
i kdee ani du fye gdoho i gman Dyisas gabla di
kibola mati kenen.

33 Na 1éman fusuk Filat di lam i bong gumnean,
na fngén Dyisas, na snalekan kenen, manan, “Ge
ké hari dad Dyu?”

34 Na tmimel Dyisas, manan, “Né gumda i
manam, mda di ge fandam ku mda di lingem di
dademe dad to?”

35Na tmimel Filat, “Man nawam ke ku Dyu agu?
Idademem to Dyu, dad uludad ba di Dwataimebe
ge dini. Tan sala tanimoam?”

36 Na tmimel Dyisas, manan, “I kagotgu ise dini
ditah tana, duku dini kagotgu di tah tana sfati dad
saliggu dad Dyu dmuen deg du fye la agu gakfe.
Kabay i kagotgu ise mda di tana.”

37Na man Filat, “Ku én, ge kadi hari!”

Na tmimel Dyisas, manan, “Tagmanam agu 1
hari. Na én alo duengu sut di tah tana na salu dini
du tulenikaglut di dad to. Na dad to msenikaglut
flinge ale deg.”

38 Na man Filat, “Tan i kaglut manam én?”

I kukumla ku Dyisas
(Matyu 27:15-31; Mark 15:6-20; Luk 23:13-25)
Na di kagman Filat ani, 1éman kenen lamwa salu
di dad Dyu gine, na manan, “Lande teengu sala di
to ani. 39 Kabay nun knalamyu dad Dyu, klit Duh
Kaglius, galgu falwa di gamu i satu to bnilanggu i

kayéyu. Mayé gamu ké ku falwagu di gamu i Hari
dad Dyu?”

40 Kabay 1éman mkit kdeela, manla, “Ise kenen!
Barabas kayemi!” Na Barabas, kenen satu to
tmaku.

19

I kukum ku Dyisas di fati

1 Na kafnge én, faskél Filat Dyisas. 2 Na dad
sundalu, mwe ale walad nun sual, na nlikinla du
nimola kyangen, na sukubla di ulun. Na falsakla
kenen i klaweh fulé du fagbetla kenen hari. 3 Na
fdadong ale di kenen du nadoyla, manla, “Mlawil
ge, Harl dad Dyu,” na snamfakla kenen.

4 Kafnge én, 1éman lamwa Filat, na manan di
dad Dyu stifun déén, “Nebegu kenen dini di gamu
du fye gadeéyu landé teengu salaan.” > Na léman
lamwa Dyisas, na magsukub fa i ulun dad sual, na
kamlaweh fa i fulé klaweh. Na man Filat di dad
Dyu, “Neyeyu to ani.”

6 Kabay di kite dad ulu dad ba di Dwata na dad
saligla munung ku Dyisas, mkit ale 1éman, manla,
“Flansangam kenen di krus! Flansangam kenen
di krus!”

Kabay man Filat di dale, “Gamu mlansang ke-
nen di krus. Landé sa teengu salaan.”

7 Na tmimel dad Dyu, manla, “Mda di flalo
nimenmi, la fakay ku la kenen fnati, du manan
kenen Tinga Dwata.”

8 Na di kaklinge Filat ani, matnu klikoan. 9 Na
1éman fusuk kenen di lam gumnean, na snalekan
Dyisas, manan, “Ne gumdaam?”

Kabay la tmimel Dyisas. 10 Taman man Filat
di kenen, “Tan duenam la tmimel deg? Laam ké
gade nun glalgu falwa ge ku demen flansang ge di
krus?”

11 Na tmimel Dyisas, manan, “Landé glalam
mimo balu tan di deg ku la gablé Dwata di ge.
Taman mdatah fa sala i to mebe deg dini, di ge
sala.”

12 Di kaklinge Filat man Dyisas ani, mngabal
kenen kfagu falwa kenen. Kabay baling too mkit
dad Dyu, manla, “Ku falwaam kenen, taise ge nan
msen di ku Sisar, du balu simto to ku manan hari
kenen, dnuenan Sisar, i mdatah ganlal.”

13 Di kaklinge Filat i manla ani, neben Dyisas
lamwa, na sudeng kenen di gusudeng di gal gu-
mukum dnagit Saal Batu, na di talu Hibru, dunan
Gabata. 14 Na tafan Ituiduh di duh kafatlagad dad
Dyu kakaan di fista Duh Kaglius, na manan di dad
Dyu, “Neyeyu hariyu!”

15Kabay mkit i dad Dyu, manla, “Fnatim kenen!
Flansangam di krus!”

Na smalek Filat, manan, “Flansanggu ke hariyu
di krus?” Na tmimel dad ulu dad ba di Dwata,
manla, “Landé dademe harimi, senan alo Sisar!”

16 Taman blén kenen di dale du nlansang di
krus.

I klansang ku Dyisas di krus
Taman nweéla Dyisas, 17 nalamwa kenen tmiang
1 krusan salu di satu tukay bulul dnagit Banwe
Tulan Ulu. Na dagit ani di talu Hibru, dunan
Golgota. 18 Na déén gumlansangla kenen. Na nun
lwe to nlansangla di krus di safédan, satu gsen di

kwananan, na satu gsen di ibengan, na Dyisas di
gutngala.

19 Na nun sulat Filat na fadkatla di krus Dyisas.
Na ani manan, “Ani Dyisas mda di Nasarét, Hari
dad Dyu.” 20 Dee dad to Dyu masa sulat ani
du mdadong gumlansangla ku Dyisas di syudad
Dyérusalém, na du gsulat ani di dad talu Hibru,
Latin, na Grik. 21 Na di kite dad ulu dad ba di
Dwata dun ani, manla di ku Filat, “Nangam sulat,
‘Haridad Dyu,” bay sulatam baling, ‘Enman to ani,
agu Hari dad Dyu.” ”

22Na tmimel Filat manan, “I tagsulatgu, 1a fakay
tanlas.”

23 Kafnge dad sundalu mlansang ku Dyisas di
krus, nwelaidad klawehan, nanalella di fat du fye
kat satu dale nun gwela. Na nun satu di klawehan
taha lande tbélan, tati mganem i kabalan, 24 na
taman stulen dad sundalu, manla, “Nangito knasé
ani, bay neyeito ku simto gamwe dun fagu di
kasbunut.”

Na mgimo kdee ani du fye gdoho gman Dwata
di Tnaluan, manan,

“Sansalella dad klawehgu,
na neyela ku simto gamwe dun fagu di kas-
bunut.”
Na én nimo dad sundalu.

25 Na tadag déén mdadong di krus Dyisas yéan,
na flanek yéanlibun, na Méri yaan Klofas, na léman
Méri Magdalin. 26 Na di kite Dyisas yéan, na satu
to mlalo kenen toon kanbong nawa tadag déén,
manan di yéan, “Libun, én lagi di safédam tingaam
nan.”

27Kafnge én, manan di gal mlalo kenen, manan,
“Kenen nan yéam.” Na mda di duh én fnean yé
Dyisas di safédan.

I kfati Dyisas
(Matyu 27:45-56; Mark 15:33-41; Luk 23:44-49)

28 Kafnge én gade Dyisas tasikof kdee fimo
Dwata kenen, na dnohoan gman Dwata di
Tnaluan, du manan, “Malau agu.”

29 Na nun tukung fno masam binu, na Inabla i
gal fsaf yéél di binu én, na fkahla di tuke fanga
hisof, na ulukla di ba Dyisas du fsafla kenen. 30 Di
kagsaf Dyisas masam binu, manan, “Tafnge nan.”

Na kudung kenen, na fto nawan.

I kdak i sundalu lohok Dyisas

31 Na ani nan i duh kafatlagad dad Dyu i Duh
Kaftud, na la ale maye ku gtagak dad nlansang di
krus di duh én, labi nan du Duh Kaftud fan kel
too mdatah, du fista Duh Kaglius sa, taman salu
dad ulu dad Dyu di ku Filat du fnila fye ku tanfo
dad bli dad nlansang di krus, fye mlal ale mati,
na fakayla nwe i lawehla mda di krus. 32 Taman
dek Filat ditu dad sundalun, na tanfola dad bli i
lwe dad to nlansang magin ku Dyisas. 33 Kabay
kakella di ku Dyisas teenla tamati kenen, taman
lala tanfo kenen bli. 34 Kabay nun satu di dad
sundalu ndakan agas lohok Dyisas, na mda déén
maloh lité na yéél. 351 to mite kdee ani, dunan i
tmulen dun, taman too gsalig i mangu. Gadeégu,
glut tulengu. Na én duengu tmulen du fye faglut
gamu salngad deg. 36 MKkel ani du fye gdoho gman
di Tnalu Dwata, manan,
“Landé satu di dad tulanan tanfo.”

37Na léman gdoho gman Tnalu Dwata, manan,
“Meye ale di to ndakla agas.”

I kalbang ku Dyisas
(Matyu 27:57-61; Mark 15:42-47; Luk 23:50-56)
38 Na nun to mda di banwe Arimatiya dnagit
ku Dyosif. Kenen satu mlalo ku Dyisas, bay laan
fgade dun mda di klikoan dad Dyu. Salu kenen
di ku Filat du fnin laweh Dyisas. Na faloh Filat,
taman salu kenen ditu na nwean laweh Dyisas
mda di krus. 39 Na magin Nikodimus, dunan i
to salu di ku Dyisas di butang, na mebe kenen
dad fangbun dnagit mira na alo. Nun dad lime
falo kilu kablatan. 49 Na nwela laweh Dyisas, na
fnungasla falami safut gagin i fangbun du ani
knalam nimo dad Dyu di kalbang i mati. 41 Na
nun dad kayu fule mdadong di gumlansangla ku
Dyisas, na nun satu falami gulambang déén lande
fa to lmen lbang déén. 42 Na du msasaw ale du
taduh kafatlagad dad Dyu fista i Duh Kaglius, na
du mdadong i gulambang, taman lbangla Dyisas
ditu.

20

I kték Dyisas mda di fati
(Matyu 28:1-8; Mark 16:1-8; Luk 24:1-12)

1 Na di flafus Linggu, di kifu fa, salu Méri Mag-
dalin dilbang, na teenan tamagwe batu sang di ba
lbang. 2Na mila kenen salu di ku Simon Fiter na
di satu gal mlalo too kando Dyisas, na man Méri
di dale, “Tanweéla laweh Amuito mda di lbang, na
lami gade ku ne gumkahla kenen.”

3 Na mda Fiter na demen mlalo ku Dyisas salu
di Ibang. 4 Sadlu ale salu ditu, bay mlal i satu na
muna kel di lbang. 5 Na fkago kenen du smalil di
lbang, na teenan fungas Dyisas gtagak déén, bay
laan fusuk dilam. 6 Kafnge én, talé kel Fiter, na fles
kenen fusuk, na teenan safut fungaslaweh Dyisas,
7na léman safut fungas i ulun, bay maglulun na
mahal gugkahan. & Kafnge én, fusuk i mlalo ku
Dyisas muna kel gine, na teenan kdee ani, na
faglut kenen Dyisas tamto 1éman. 9 Kabay lala fa
glabat i gsulat di Tnalu Dwata, mték Dyisas mda
di fati.

10Kafnge én, mda i lwe to én mule.

I kfite Dyisas i kton di ku Méri Magdalin
(Matyu 28:9-10; Mark 16:9-11)

11 Kabay Méri déén kenen di lwa i gulambang
mngel, na di kngelan fkago kenen du smalil di
lamilbang, 12na nun teenan lwe kasaligan Dwata
kamlaweh bukay. Sudeng ale déén di gufkahla
laweh Dyisas, satu gsen di ulu, na satu gsen di bli.
13 Na snalekla Méri, manla, “Libun, tan nngelam?”

Na manan di dale, “Nun dad to mweé laweh
Amugu, na lagu gadée gufkahla dun.” 14 Na di
kafngen man ani, falé kenen, na teenan Dyisas
tadag déén, bay laan kenen dile.

15 Na man Dyisas di kenen, “Libun, tan nnge-
lam? Simto fanngabalam?”

Na man nawa Méri ku kenen to gal mifat dad
fule déén, taman manan, “Fa, ku ge mwe lawehan,
tulenam deg gufkaham dun, du nwegu.”

16 Kabay man Dyisas, “Méri.”

Na smalu Méri di kenen, na manan di talu Hi-
bru, “Raboni.” I gumtatek talu Raboni, dunan To
Tamdo.

17Na man Dyisas di kenen, “Nangam agu nagot,
du la agu fa salu di Magu. Kabay salu ge di dad
flanekgu, na tulenam dale na fan agu salu di
Magu Dwata di langit, dunan Mayu na Dwatayu.”
18 Taman mda Méri Magdalin salu di dad mlald
ku Dyisas, na tulenan dale tateenan i Amu. Na
tulenan kdee gman Dyisas di kenen.

I kfite Dyisas i kton di dad gal mlalo kenen
(Matyu 28:16-20; Mark 16:14-18; Luk 24:36-49)

19 Na di kbutang di duh Linggu, stifun dad gal
mlalo ku Dyisas di satu gumne, na tnakabla gu-
fusuk du liko ale dad ulu dad Dyu. Na tati msut
déén Dyisas tadag di blengla, na manan di dale, “I
ktanak nawa mneé di gamu.” 20 Kafngen man ani,
fiten dale dad falelan nalohokan. Natoo alelehew
du tateenla Amula.

21 Na léman man Dyisas di dale, “I ktanak nawa
mne di gamu. Dekta gamu salngad i kdek Magu
deg.” 22Na di kafnge Dyisas mangman ani, nyufan
ale, na manan, “Dnawatyu Mtiu Tulus. 23 Na mda
ani ku nlifetyu sala satu to nlifet Dwata salaan,
bay ku layu nlifet salaan la sa nlifet Dwata dun.”

I kfite Dyisas i kton di ku Tomas
24 Na Tomas, satu di dad sfalo lwe gal mlald
ku Dyisas, galla tlo Fingin, 1a déén di kfite Dyisas
kton di dale. 25 Taman man dademen di kenen,
“Tateenmi Amuito.” Kabay man Tomas di dale,
“Silang agu faglut tamték kenen ku teengu dad
seeyan di falelan na doggu tnalogu di dad dalan

gumatak i lansang, na fkahgu kmalgu di lam i
gumdak di lohokan.”

26 Na kafnge walu butang, taléman stifun dad
gal mlalo ku Dyisas di lam satu gumneé, na déén
Tomas. Magtakab gumneé, bay msut Dyisas, na
tadag déén di blengla, na manan di dale, “I ktanak
nawa mne di gamu.” 27 Kafnge én, manan di ku
Tomas, “Fkaham tnaloam dini, na neyem dalan
gumatak lansang di kmalgu, na fkaham kmalam
di gumdak di lohokgu. Na nang ge falwe nawa,
bay faglut ge.”

28 Na tmimel Tomas, “Ge Amugu na Dwatagu.”

29 Na man Dyisas di kenen, “I duenam faglut du
tateenam agu. Nun kafye dad to faglut di deg balu
lala agu teen.”

I duen Dyan smulat libru ani
30 Na dee fa dademe tnikeng nimo Dyisas teen
dad mlalo kenen la gsulat di libru ani. 31 Kabay
tasulatgu kdee ani, du fye faglut gamu na Dyisas i
Krayst, én Mgalék Dwata, na Tinga Dwata. Na fagu
di kafaglutyu di kenen gamfun gamu nawa landé

sen.
21

I kfite Dyisas i kton di fitu gal mlalo kenen

1 Kafnge én, 1éman fite Dyisas i kton di dad gal
mlalo kenen di bong lanaw Tibiryas. Na ani kfa-
gun fite i kton. 2 Déén Simon Fiter, Tomas, i galla
tlo Fingin, Natanyél mda di banwe Kana di Galilj,
lwe dad nga Sébidi na lwe dademe gal mlalo ku
Dyisas. 3 Na man Simon Fiter di dale, “Mda agu
mukut nalaf.” Na man i dademen, “Magin gami

ge.” Na mda ale maweng, na mukut ale tayud
butang, bay lande gwéla.

4Na di ksutiduh tadag Dyisas di kilil lanaw, bay
idad mlalo kenen, lala gadé ku kenen Dyisas.

5Natamlo Dyisas di dale, snalekan, “Dad flanek,
tanun gweyu?”

Na manla, “Lande.”

6 Na manan di dale, “Ftatekyu fukutyu gsen
di kwanan i aweng, na nun gweyu.” Na taman
ftatekla fukutla 1éman, na di kadyolla dun lala
gagan mket dun du too dee nalaf gweéla.

7Na man i gal mlalo ku Dyisas i toon kando di

ku Fiter, manan, “En sa Amuito!” Na di kgade
Fiter, Dyisasitadag déén,lsakanisaul tanlusan du
mukut, na kamyaf di yéél du kmahung salu di ku
Dyisas. 8 Kabay dademe, fles ale maweng damyol
fukutla fno nalaf, du 1a ale mawag di kilil, nun ke
syem falo mitru kawagan.

9Kagduungla nun teenla déén dad bala lifoh na

tnaté nalaf na nun fan. o
10 Na man Dyisas di dale, “Nebeyu dini dademe

nalaf tagweyu.”

11 Taman myak Simon Fiter di aweng, na dyolan
fukutla fn0o dad malbang nalaf kel di kilil. Na kdee
nalaf, mlatu lime falo tlu, blaam la kasé fukutla
balu too ale dee. 12 Na man Dyisas di dad mlalo
kenen, “Dini gamu, na kmaan.” Na landé di dale
smalek ku simto kenen, du gadéla kenen Amula.
13Na fdadongDyisas, nanwean fan, nabanlénale,
na banlén ale nalaf. 14 Ani gatlun dulé fite i kton di
dad gal mlalo kenen mda di ktékan di fati.

I ksalek Dyisas i kakdo Fiter kenen

15 Di kafngela kmaan man Dyisas di ku Simon
Fiter, “Simon, tinga Dyan, too bong nawam deg
mdatah fa di kalbong nawa dademem deg?”

Na manan, “Hae Amu, gadeam bong nawagu
ge.”

Na man Dyisas, “Ku bong nawam deg nifatam
dad nga bilibiligu.”™*

16 Na smalek Dyisas 1éman, “Simon, tinga Dyan,
too bong dé nawam deg?”

Na tmimel Fiter, manan, “Hae Amu, gadeam
bong nawagu ge.”

Na man Dyisas, “Toom nifat dad bilibiligu.”

17 Na 1éman smalek Dyisas di gatlun dulé, “Si-
mon, tinga Dyan, glut bong nawam deg?”

Na too mlidu Fiter, du tatlu dulé smalek Dyisas
ku too bong nawan kenen. Taman man Fiter di
ku Dyisas, “E Amu, gadeam sa kdee, na gadeam sa
bong nawagu ge.”

Na man Dyisas di kenen, “Toom nifat dad bili-
biligu. 18 Tulengu ge kaglutan, di lamam fa lam-
nok, ge sa gmaling i ktom, na fakay ge magu balu
ne kayeam gusalum, bay ku tatua ge tatiam alo
bantal i sigalam, na mahal dad to gmaling ge, na
nebela ge dilaam kaye gusalu.”t 19 En man Dyisas
di ku Fiter, du fgadean di kenen gabla i kagkah

* 21:15 1dad bilibili man Dyisas di fléd ani dunan dad to faglut di

kenen. T 21:18 Nun tagné nimo dad to di bang kman Dyisas ani,
dunan ku nun to kanfé na nukum di fati galla nikat tali i awekan
du dyol kenen salu di gumatila kenen, na 1éla nikat dad sigalan di
krus di keben dun ditu. Na ani kibola ku Fiter du én man dad to di
muna, mati kenen di krus.

kfatin, du fye magdayen Dwata. Na kafnge én,
man Dyisas di kenen, “Laloam agu.”

I ktulen Dyisas gabla ku Dyan

20 Di kfalé Fiter teenan i gal mlaldo ku Dyisas
toon kando, dunan i fagléd di kfe Dyisas na
smalek di slengla kmaan, manan, “Amu, simto
dé fan mangkal ge?” 21 Na di kite Fiter i to én,
snalekan Dyisas, manan, “Amu, tan sa mKkel di to
én kadang?”

22 Na tmimel Dyisas, manan, “Ku én kayegu na
mto fa kenen kel di kasfulégu, lande sa labetam
déén. Kabay ge, mlalo ge deg!”

23 Na i man Dyisas ani gumda dad mlalo ku
Dyisas mbel i santulen, i la mati to én. Kabay ise
én man Dyisas du manan, “Ku kayégu, na mto fa
kenen kel di kasfulégu, landé sa labetam déén.”

I gusen man Dyan
24 Agu sa i to mlald ku Dyisas i gmanan én, na
agu i tmulen kdee ani na smulat dun, na gadémi
kdee tatulengu too glut. 25 Kabay nun fa dee nimo
Dyisas la gsulat di libru ani. Ku kdee nimoan
slame gsulat, la ke gabla dad gufkah di klamang

banwe i kdee libru gusmulat dun. Ani gusen i
mangu.

